Монгол Улсын Их Хурлын 2009 оны ээлжит бус чуулганы Төрийн байгуулалтын байнгын хорооны 3 дугаар сарын 02-ны өдөр /Мягмар гараг/-ийн хуралдаан 18 цаг 00 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 21 гишүүнээс 13 гишүүн ирж, 61.9 хувийн ирцтэй байв. Үүнд:


Чөлөөтэй: Д.Загджав, Ж.Сүхбаатар, Н.Энхболд

Өвчтэй: Ц.Батбаяр, С.Оюун, Р.Раш

Тасалсан: Д.Очирбат, Д.Энхбат
Нэг.Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төсөл /хоёрдахь хэлэлцүүлэг/ 
Хэлэлцэж буй асуудалтай холбогдуулан Сангийн яамны төрийн нарийн бичгийн дарга Д.Баттөр, тус яамны ахлах мэргэжилтэн Ч.Батбаатар, мэргэжилтэн Н.Сансармаа, Б.Отгонцэцэг, Үндсэн хуулийн цэцийн Тамгын газрын дарга Ж.Чойжанцан, нягтлан бодогч Я.Нацагдорж, Төрийн албаны зөвлөлийн гишүүн Ц.Самбаллхүндэв, Монгол Улсын Ерөнхийлөгчийн Тамгын газрын зохион байгуулалтын албаны дарга М.Мэндбилэг, УИХ-ын Тамгын газрын санхүү, аж ахуй, үйлчилгээний хэлтсийн дарга Б.Ганбат, ерөнхий нягтлан бодогч Д.Жанчивдорж, зөвлөх Э.Түвшинжаргал, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав.

Хуулийн төслийг хоёр дахь хэлэлцүүлэгт бэлтгэсэн талаархи танилцуулгыг Сангийн яамны төрийн нарийн бичгийн дарга Д.Баттөр танилцуулав.

Танилцуулгатай холбогдуулан УИХ-ын гишүүн С.Ламбаа, Ж.Батсуурь, Э.Бат-Үүл нарын асуусан асуултад ажлын хэсгээс Д.Баттөр хариулж, тайлбар хийв.

Хуулийн төслийн талаар УИХ-ын гишүүн С.Ламбаа, Су.Батболд, Ж.Батсуурь, Х.Тэмүүжин, Э.Бат-Үүл, Э.Мөнх-Очир, Д.Дондог, Ө.Энхтүвшин нар санал хэлэв.

УИХ-ын гишүүдээс ирүүлсэн дараахь зарчмын зөрүүтэй саналын томъёоллоор санал хураалт явуулав.

Ө.Энхтүвшин:-1.УИХ-ын гишүүн Ж.Батсуурийн гаргасан “Монгол Улсын 2009 оны төсвийн тодотголыг дахин боловсруулахаар Засгийн газарт буцааж, хаврын чуулганаар хэлэлцүүлэх” гэсэн саналыг дэмжиж байгаа гишүүд гараа өргөнө үү.

Зөвшөөрсөн

5

Татгалзсан

6

Бүгд


11

Гишүүдийн олонхийн саналаар дэмжигдсэнгүй.

2.УИХ-ын гишүүн Су.Батболдын гаргасан Төрийн албаны тухай хуулийн 30.2-т “…төрийн албан хаагчид 36 хүртэл” гэдгийн “хүртэл” гэдгийн урд талд “төрийн албанд ажилласан хугацааг нь харгалзан” гэж тодруулж оруулах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

3.Засгийн газрын “цалинг 20 хувиар хасна” гэдэг саналыг дэмжихгүй гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

4.УИХ-ын гишүүн Ө.Энхтүвшингийн гаргасан “УИХ-ын гишүүдийн туслахын тоог цөөлөх” гэсэн саналыг дэмжиж байгаа гишүүд гараа өргөнө үү. 

Зөвшөөрсөн

3

Татгалзсан

8

Бүгд


11

Гишүүдийн олонхийн саналаар дэмжигдсэнгүй.

5.Төрийн албаны тухай хуульд нэмэлт, өөрчлөлт оруулах тухай хуулийн төслийн хэлэлцэх эсэхийг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

5

Бүгд


11

Гишүүдийн олонхийн саналаар дэмжигдлээ.

6.Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг бууруулан мөрдөх тухай УИХ-ын тогтоолын төслийн хэлэлцэх эсэхийг дэмжиж байгаа гишүүд гараа өргөнө үү.

Зөвшөөрсөн

0

Татгалзсан

11

Бүгд


11

Гишүүдийн олонхийн саналаар дэмжигдсэнгүй.

УИХ-ын гишүүн Э.Бат-Үүл, Су.Батболд нар санал хэлэв.

Ө.Энхтүвшин:-Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төслийн хоёрдахь хэлэлцүүлэг хийх саналыг дэмжиж байгаа гишүүд гараа өргөнө үү. 

Зөвшөөрсөн

6

Татгалзсан

5

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Д.Дондог УИХ-ын чуулганы нэгдсэн хуралдаанд танилцуулахаар тогтов. 
Хуралдаан 19 цаг 20 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2009 ОНЫ ЭЭЛЖИТ БУС ЧУУЛГАНЫ ТӨРИЙН 

БАЙГУУЛАЛТЫН БАЙНГЫН ХОРООНЫ 3 ДУГААР 

САРЫН 02-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-Байнгын хорооны гишүүдийнхээ амрыг эрье. Бүгдээрээ сар шинэдээ сайхан шинэлсэн үү? 

Ингээд ирцийн байдлыг танилцуулъя. Алтанхуяг, Су.Батболд гишүүд ирж байгаа. Бат-Үүл гишүүнтэй холбоо барьж чадахгүй байгаа. Дондог гишүүнтэй ямар ч байсан холбоо баръя. Загджав гишүүн гадаадад явж байгаа, Одхүү ирж явна гэж байгаа, Очирбат гишүүн ирж байгаа, Оюун гишүүн чөлөөтэй, Раш гишүүн өвчтэй, Сайханбилэг гишүүн сая ирцэнд аваачээ бүх асуудлаар санал нэг байна гэж одоо гадаадад явж байгаа, Сүхбаатар гишүүн гадаадад томилолттой, Энхболд гишүүн гадаадад томилолттой, Энхбат гишүүн ирж байгаа. Ийм ирц байна.

Өнөөдөр Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төслийн 2-р хэлэлцүүлэг хийх. Энэнтэй холбогдуулаад Монгол Улсын 2009 оны төсвийн тухай хуульд нэмэлт, өөрчлөлт оруулах ийм асуудал байна. Хэлэлцэх асуудал нэг байгаа. 

Гишүүдэд өөр санал байгаа юу? Байхгүй байна. Хэлэлцэх асуудлаа батлая. Ингээд УИХ энэ төсвийн талаар 2009 онд нэмэлт, өөрчлөлт оруулах тухай асуудлаар Сангийн яамны төрийн нарийн бичгийн дарга Баттөр танилцуулга хийнэ. 

За тэгээд дараа нь асууна.

Д.Баттөр:-Эрхэм Байнгын хорооны дарга болон УИХ-ын гишүүдийн энэ өдрийн амар амгаланг айлтгая.

Олон улсын санхүүгийн зах зээл дээр бий болсон санхүүгийн  хямралын улмаас дэлхийн зах зээл дээр зэсийн үнэ огцом буурсан нь манай улсын эдийн засагт нөлөөлж, улмаар төсвийн орлого ихээхэн хэмжээгээр буурч байгаатай холбогдуулан төсвөөс санхүүжүүлэх урсгал болон хөрөнгө оруулалтын зардлыг багасгах, хумих зайлшгүй шаардлага тулгараад байгаа билээ. 

Дэлхийн улс орнуудыг бүхэлд нь хамарч буй эдийн засаг, санхүүгийн хямрал нь манай улсын эдийн засагт сөргөөр нөлөөлж байгаатай холбогдуулан зарлагыг санхүүжүүлэх, эх үүсвэрийн дутагдлыг нөхөх, цаашид төсвийн дотоодын төслийг хангах цогц арга хэмжээг авч хэрэгжүүлэх үүднээс 2009 онд баримтлах төсвийн бодлогыг шинээр тодорхойлох шаардлага бий болж байна. Иймээс төсвийн бодлогын хүрээнд хямралын эсрэг авах арга хэмжээний гол чиглэл нь цаашид төсвийн тэлэх бодлогыг хэрэгжүүлэх бус төсвийн орлогыг бодит түвшинд тодорхойлох, төсвийн зарлагыг бууруулах, үр өгөөжийг нь дээшлүүлэх, төсвийн алдагдлыг багасгахад оршиж байгаа юм.

Ингэхдээ төсвийн орлогын боломжит эх үүсвэрийг бүрэн дайчлан эдийн засаг, санхүүгийн хямралын нөлөөллийг сайтар тооцон төсвийн орлогыг бодитой төлөвлөх зорилгоор экспортын гол нэр төрлийн бүтээгдэхүүн болон зэсийн үнэ болон экспортод гаргаж буй бусад төрлийн эрдэс баялгийн бүтээгдэхүүний үнийн төсөөллийг нарийвчлан судлан, төсвийн тодотголд тусгах, үндэсний үйлдвэрлэлийг дэмжих зорилгоор импортын зарим нэр төрлийн бараанд татварын бодлогоор хязгаарлалт тавих зэрэг арга хэмжээг авч боловсрууллаа.

Мөн түүнчлэн төрийн албан хаагчдын тоог нэмэгдүүлэхгүй байх, төрийн үйлчилгээг цомхон чадварлаг бүтцээр явуулах зорилгыг хангахын зэрэгцээ эдийн засгийн хямрал болон ажилгүйдэл нүүрлэж буй өнөө үед төрийн албан хаагчдын орон тоог нэмж цомхотгохгүй байх ерөнхий зарчмыг баримталсан болно. 

Монгол Улсын 2009 оны төсвийн тодотголыг хийснээр нэгдсэн төсвийн нийт орлого батлагдсанаас 295.3 тэрбум төгрөгөөр буурч, нэгдсэн төсвийн нийт зарлага 2009 оны батлагдсан түвшингээс 313.3 тэрбум төгрөгөөр буурч 2 их наяд 306.2 тэрбум төгрөг, нэгдсэн төсвийн нийт алдагдал 18 тэрбум төгрөгөөр сайжирч, 377.7 тэрбум төгрөг болохоор байна.

Ийнхүү Засгийн газраас боловсруулсан Монгол Улсын 2009 оны төсвийн тухай хуульд өөрчлөлт оруулах, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслүүдийг хүргүүлж байгааг хүлээн авч хэлэлцэж өгнө үү.

Ө.Энхтүвшин:-Танилцуулга хийлээ. Асуух гишүүн байна уу? Ламбаа, Баярсайхан, Мөнх-Очир гишүүн байна. Ламбаа гишүүн.

С.Ламбаа:-Би нэг зүйлийг л асууя гэсэн юм л даа. Эрүүл мэндийн салбарын… одоо чинь би ч бас учраа олохгүй л байна шүү дээ. Энэ тарчихсан юмнаас 20 хувиараа яваад байгаа юмуу, 15 хувиар яваад байгаа юмуу? цалин хөлсөө яаж хасна барина, нөгөө 20 хувиа бас хасна гээд явж байгаа юу? Зардлаас нь 20 хувь юмуу, 15 хувь хасна ч гэх шиг ингээд яриад байгаа шүү дээ. Энэ яг чиглэл нь юу болж байгаа вэ?

Одоо эцсийн эцэст бид нар чинь… энэ надад тараасан материалаас аваад үзэх юм бол нөгөө хөрөнгө оруулалт бүх юмных нь хассан юмнууд нь тэр чигээрээ яваад байна л даа. Хоёр бүлэг дээр яриад байгаа асуудал эрүүл мэндийн салбарын хувьд л би ярих гэж байна л даа. Хоёр бүлэг дээр энэ эрүүл мэндийн салбарын зардлыг  хасч болохгүй. Тэр чигээр нь байлгая гэж яриад байгаа мөртлөө нөгөө 20 тэрбумаар оруулаад 5-хан тэрбумыг тоног төхөөрөмжинд тавьсан шүү дээ, 2009 оны төсөвт. Одоо тэрнийгээ 3 тэрбум болгоод. Юугий нь хасч байгаа юм гэхээр нөгөө 86 суманд өгөх авто машин чинь байхгүй л болж байгаа гэсэн үг шүү дээ. Тийм учраас би хүсээд байгаа шүү дээ. Тэр барилга, манай 1-р эмнэлэг, 3-р эмнэлэг, Хавдрын шинээр эхлэх гэж байгаа барилгуудыг хойшлуулж байгааг зөвшөөрч байгаа. Одоо тэртээ тэргүй 1 жил тэсчихэж болно, барилга өргөтгөж барихгүйгээр. Харин энэ тоног төхөөрөмжийнхөө 2 тэрбумыг буцаагаад 5 тэрбумаар нь болгочих ямар ч боломж байхгүй байна уу? Баттөр дарга юу гэж бодож байгаа бол?

Д.Баттөр:-Ер нь Засгийн газрын хуралдаан дээр Сангийн яам 2009 оны төсвийн төсөлд нэмэлт, өөрчлөлт оруулах тухай хуулийн төслийг боловсруулж Засгийн газраар хэлэлцүүлж байх явцад төрийн албан хаагчийн орон тоо, цалин гэх мэт олон зүйлийн асуудал яригдсан байгаа. Ингээд эцсийн дүндээ УИХ-д өргөн барих үед төрийн албан хаагчийн цалинг 20 хүртэл хувиар бууруулах, бараа үйлчилгээний нийт зардлыг 5 орчим хувиар бууруулах ийм тооцоо хийж УИХ-д өргөн барьсан. Одоогийн байдлаар бол хэлэлцүүлгийн явцад намын бүлгүүд болон УИХ-ын даргын захирамжаар Төсвийн байнгын хороон дээр ажлын хэсэг байгуулагдан ажиллаж байгаа. Олон талын янз бүрийн тооцоо судалгаануудыг хийх үүргийг Сангийн яаманд өгсөн. Өнөөдрийн байдлаар хуралдаад төсвийн ерөнхийлөн захирагч болгоноор бид нар ямар зардлыг тэвчиж болох вэ? ямрыг нь хойшлуулж болох вэ гэсэн нэлээн тооцоо судалгаа гаргаж өгсөн, өнөөдөр 2 цаг 30 минутанд Их Хурлын даргад танилцуулсан байгаа. Ажлын хэсгийн дүгнэлт үндсэндээ гарч байгаа.

Ерөнхийд нь багцалж хэлэх, ажлын хэсгийн яригдаж байгаа байдлыг та бүхэнд танилцуулахад төрийн албан хаагчийн цалин руу аль болохоор хүрэхгүйгээр урсгал зардлыг бууруулах чиглэлээр, Засгийн газраас оруулж ирсэн тэр дүн хэмжээнд нь хүргэх талаар чармайж хойшлуулах танах ийм тооцоонуудыг хийсэн байгааг мэдэгдье. 

Тоног төхөөрөмжийн хувьд Эрүүл мэндийн яаман дээр нийт хөрөнгө оруулалтын хувьд шинээр эхлэх хөрөнгө оруулалтыг нийтэд нь тэвчиж хойшлуулъя. Харин Их Хурлын  тогтоол, 2009 оны төсвийн тухай хуульд нэмэлт, өөрчлөлт оруулах тухай хуулийг дагалдан гарах тогтоолын төсөл боловсруулж энэ дээр хойшлуулсан хөрөнгө оруулалтуудыг жагсаалтаар нь баталж төсвийн орлого сайжирсан үед, эсвэл 2010 оны төсвийг хэлэлцэх үед нэн тэргүүнд хэрэгжүүлэхээр ингэж жагсаалт гаргаж оруулъя гэсэн ийм байдалтай яригдаж байна.

Тоног төхөөрөмжийн хувьд эрүүл мэндийн салбарт ерөнхийд нь эрүүл мэндийн салбарын урсгал зардлуудын эм, мөн оношлогооны тоног төхөөрөмж эд нарыг ер нь хасаагүй байгаа гэдгийг хэлье.

С.Ламбаа:-Мөнх-Очир гишүүн хэлж л байна л даа, сайд нь хасч байна гээд байх юм, та нар хасаагүй гээд байх юм. 5 тэрбум шүү дээ, ерөөсөө батлагдсан юу чинь. Одоо 3 тэрбум л байна шүү дээ, энэ цаасан дээр.

Д.Баттөр:-Уучлаарай, энд хэлэлцүүлгийн явцад ямар байдалтай байгаа хасагдаагүй гэдгийг нь хэлж байгаа юмаа. Тэрнээс Засгийн газраас оруулж ирсэн тэр хэмжээгээрээ яригдаад явж байгаа. 5-аас 2-ыг хасчихсан байна.

Ө.Энхтүвшин:-Бүлгүүдийн санал маань бараг 100 орчим тэрбум төгрөг чинь ингээд хасагдахаар болчихлоо шүү дээ. Цалин хасахгүй гээд байна шүү дээ. Тэгээд энэ чинь бараг 100 орчим төгрөг байгаа. 300-гийн чинь 100-г нь хасахгүй гэхээр чинь тэрнийгээ энэ тодотгол маань ер нь юу болох болчихов оо. Энийг бусдыг нь. Цалин хасахгүй гэж байгаа юм чинь юугаараа нөхье гэж бодож байгаа вэ? 

С.Ламбаа:-Ер нь ингээд Төрийн байгуулалтын байнгын хороо энийг хэлэлцэж байна л даа. Өнөөдөр манай намын бүлэг л ямар ч байсан хэлэлцэж чадаагүй больсон. Яагаад больж байгаа вэ гэхээр нөгөө УИХ-ын даргын захирамжаар байгуулагдсан ажлын хэсэг чинь дүгнэлтээ оруулж ирэхгүй байна шүү дээ. Тэр дүгнэлт орж ирээгүй байхад бид нар энд юм ярих нь их сонин болчихоод байгаа байхгүй юу. Тэгээд би сая Зоригт гишүүнтэй уулзсан чинь хурлаа хийгээд урсгал зардлаа сая хэлэлцээд дууслаа, хөрөнгө оруулалтаа маргааш ч гэнэ үү хэлэлцэнэ гээд ажлын хэсэг тэгээд яриад явж байхад одоо Баттөр даргын ярьж байгаагаар бид нар хэлэлцээд эндээс юу ч шийдэж чадахгүй байгаа байхгүй юу. Нөгөө ажлын хэсгийн чинь дүгнэлт орж ирэхгүй байгаа учраас.

Бид нар ерөөсөө дүгнэлтээ л ярих ёстой шүү дээ. Өчигдөр ер нь Нийгмийн бодлогын байнгын хороо дүгнэлтгүй учраас л больсон шүү дээ, гол нь.

Ө.Энхтүвшин:-Тэгвэл төсөв бүхэлдээ энийг буцаахаас өөр замгүй л болно шүү дээ. 

Д.Лүндээжанцан:-Өчигдөр Төрийн байгуулалтын байнгын хороо хэдэн гишүүн байлаа, ингээд Дондог дарга даргалсан. Ингээд Энхтүвшин даргатай би утсаар ярьсан. Энхтүвшин дарга хурлаа явуулбал явуул гээд. Би тэндээс завсарлага авсан. Завсарлага нь юу вэ гэхээр бүлгүүд дээр ажлын хэсэг байгаа. Дээр нь Их Хурлын даргын захирамжаар байгуулагдсан ажлын хэсэг байна. Ингээд өнөөдөр манай бүлэг хуралдаад бас л ийм болсон. Тэгээд Хүрэлбаатар даргаар ахлуулсан ажлын хэсэг 11 цагаас хуралдаад Их Хурлын дарга дээр 2.30-аас дүгнэлтээ танилцуулна гээд. Тэгээд бид бол ямар ч байсан 4 удаа хуралдлаа, бүлэг. 2, 3 үндсэн юман дээр тохиръё гээд. 

1-рт цалинг бууруулахгүй байх гэдэг дээр өмнө нь санал хураасан байсан, тэрэн дээрээ байна. 2 дахь нь, нийгмийн халамжийн чиглэлийн асуудлуудыг Засгийн газрын оруулж ирснээр нь явъя, 3-т нь Их Хурал өөрөөсөө эхлэх ёстой гэдэг асуудал энэ ярьж байгаа учраас туслахуудын тоог цөөрүүлэх асуудлыг ярья, авч үзье гэдэг дээр санал хураагаад тэгээд бусдыг нь болохоор ажлын хэсэг, манай бүлгийн ажлынхаа урьдчилсан дүгнэлтийг нөгөө том ажлын хэсэгтээ өгчихсөн, ингээд Их Хурлын дарга дээр цугларсан байна. Ингээд хасах, хөрөнгө оруулалтын жагсаалтыг нэмж гаргаж, 42.3 тэрбум төгрөгийг дахиж хөрөнгө оруулалтаас хасъя барья гэсэн иймэрхүү жагсаалт урьдчилсан байдлаар яригдсан юм. Энийг нь нөгөө том ажлын хэсэг дахиж авч үзээд ингээд нэгдсэн чуулганы дараагаар маргааш олон саналууд гарсан учраас хаанахын, ямар орон тоог яаж хасах вэ, яахав ийхэв, хөрөнгө оруулалтыг яахав, урсгал зардлуудыг яаж хасах вэ гэдгээр нэг бүрчилж, дүгнэлт гараад ирэхээр нь хоёр бүлэг тус тусдаа хуралдаад тэрэн дээр санал хураалт явуулъя. Тэгээд Байнгын хороод залгаж хуралдъя гэсэн ийм л чигтэй байгаа юм.

Тийм учраас би өнөөдөр Төрийн байгуулалтын байнгын хороо, ямар ч байсан нэг хороо нь ч гэсэн эхлээд хуралдъя гээд ингэхээр орж ирлээ. Миний хувьд бол бүлгийн дүгнэлт эцэслэж гараагүй учраас яг тодорхой санал өгч чадахгүй байна. Төрийн байгуулалтын байнгын хорооны гишүүд өөрсдөө тодорхой саналууд гарвал яахав тэр бол бүлгийн санал, хоёр бүлгийн ажлын хэсгийн дүгнэлтийн саналуудтай, тэр нь бүлгүүд дээр юу болохыг бас хэлж мэдэхгүй шүү дээ. Нийлээд явах нь нийлээд явах байх, Төсвийн байнгын хороон дээр очиж 2-р хэлэлцүүлэг чинь нэгтгэгддэг, тэр үед яригдах байх. Тийм учраас миний хувьд энэ удаа санал өгөхөд түвэгтэй байна. Хэрвээ санал хураалтууд болбол олонхийн саналаа дагаад явна, ер нь байдал жаахан бүрхэгдүү байдалтай эцэслэж итгэл үнэмшлээрээ шууд санал өгөх боломж муутай. Яахав Их Хурлын гишүүд 5 туслахтай гээд байгаа, 5 туслах байхгүй шүү дээ. 2 туслах, 2 бие төлөөлөгч. Бие төлөөлөгч нь болбол 160 мянган төгрөгний цалинтай байдаг. Урамшуулалтай байдаг. Яг цалин ч биш юмаа тэр чинь. Давхар дайвар голдуу явдаг шүү дээ. Иймэрхүү байдалтай байгаа. Нэг орон тоо нь тэртээ тэргүй Тамгын газар дотор авчихсан болохоос биш тэгээд 5 туслахтай гээд зарлагдаад байдаг.

Тийм учраас ямар ч байсан 2 туслахаар, 3  орон тоогоор гишүүд ажиллая хүн дээрээ. Тэр нь бие төлөөлөгч байна уу, туслах байна уу, ажиллая гэсэн юман дээр л тогтсон. Ямар ч байсан өөрсдөөсөө эхлэх ёстой учраас туслахынхаа тоог цөөрүүлье нэгээр. Гишүүдийн хувьд бол. 

Нэг нь Тамгын газар дээр байдаг. Тэрнийгээ хасъя гэдэг бас ийм санал гараад ингээд явж байгаа, байдал. Бусад тэрнийг нь хасъя, энийг нь хасъя гэсэн асар олон санал гарсан, тэрэн дээр эцэслэж хураагдаагүй байгаа учраас санал өгөхөд түвэгтэй байна. Зарим агентлагуудын асуудал яригдсан, орлогч нарын асуудал яригдсан, сум, орон нутгийн асуудал яригдсан, их л олон юм яригдсан.

Ө.Энхтүвшин:-Ямар ч байсан энийгээ нэг байнгын хороо ч гэсэн ярих ёстой. Төрийн байгуулалтын байнгын хороо эхлээд ярих ёстой. Ажлын хэсгийн дараа ярина гэдэг бол тэр буруу. Ажлын хэсэг гаргачихдаг, дараагаар нь тэрэндээ захируулна гэж тэр Байнгын хорооны ажил тийм юм байхгүй л дээ. Тийм учраас ямар ч байсан болохгүй байгаа бол өнөөдөр яриад манай байнгын хороо энэ асуудлыг хэлэлцэхэд бэлэн биш байна, Засгийн газрын маань оруулж ирсэн төсөл хэлэлцэх хэмжээнд хүрээгүй байна гэдэг тийм л шийдвэр гаргана.

Мөнх-Очир гишүүн.

Э.Мөнх-Очир:-Энэнтэй холбоотой нэг л юм байгаа юм л даа. Бид нар өнөөдөр Их Хурлын бүтцийн байгууллага юмаа ярих гээд байгаа юмуу эсвэл намын бүлгүүдийн асуудлыг бид нар энд ярих гээд байгаа юмуу. Би бол хэлээд байна шүү дээ, би түрүүнд Бүлэг дээр ч хэлж байсан. Лүндээжанцан дарга сонсож байсан. Нэгэнт хэмнэнэ гэж ярьж байгаа бол хэмнэх гээд байгаа юмаа зөв хэмнээчээ. Зарим хүмүүс нь болохоор энийг нь болохгүй гээд авч үлдэх гэсэн зарим юмнууд байх юм. Одоо тэр ажлын хэсгийн гарчихсан жагсаалт гээд байна. Тэрнийг аль өдрөөс хойш үзье гээд байсан байхгүй. Тань дээр байна уу? Засгийн газрын сайд дээр нь тэр тодотгол дээр нь ярьж байгаа ажлын хэсгийн жагсаалтууд нь байхгүй, бид нар энд юугаа хийж суух юм бэ? Би ердөө ойлгохоо байчихаад байна, ний нуугүй хэлэхэд.

Ганц юм байна. Одоо танай нам ч тэр, манай нам ч тэр үнэхээр энэ хэцүү үед нэг л олигтойхон шиг төсөв тодотгох гээд байгаа юм бол аль аль талдаа энэ хэдэн улс төрийн албан тушаалуудаа бүгдийг нь байхгүй болгоё. Хичнээн цалин өгч байна, энэ улс төрийн албан тушаалтанд, энэ сайдууд чинь хэдэн зөвлөхтэй байх юм бэ? хэдэн дэд сайдтай байх гээд байгаа юм, хэдэн агентлагтай байх гээд байгаа юм, одоо энэ агентлагуудыг тараая л даа, больё. Энэ чинь буцаад нэгдээд ажлаа хийж болох агентлагууд зөндөө байна шүү дээ. Ний нуугүй хэлэхэд бид нар агентлагуудыг гаргахад дандаа хүнд нь зориулж гаргаж байна гэдгээ хэн ч хүлээн зөвшөөрнө шүү дээ, тэрнийг зөвшөөрөх хэрэгтэй. Тийм болохоор энэ улс төрийн албан тушаалуудыг ерөнхийдөө нэг тийшээ болгоё. 

Засгийн газрын хувьд ч гэсэн нэг тийшээ болгож болно шүү дээ. Өнөөдөр ний нуугүй хэлэхэд хоёр шадар сайдын хэрэг алга. Одоо Ерөнхий сайд нь МАХН-аас байгаа бол Алтанхуяг сайд нь шадар сайдаа хий, манай тэргүүн, тэргүүн биш шадар гээд байдаг ийм балай юмаа болимоор байна. Тэргүүн шадар гэхээр яадаг юм илүү байдаг юмуу, нөгөөх нь дутуу байдаг юмуу? мэргэжлийн хяналт гэдэг балай юмыг яам руу нь нэг хэлтэс болгоод оруулаачээ. Иймэрхүү юмаа л ярья л даа. Дүүрэг болгон дээр өнөөдөр мэргэжлийн хяналтын хэлтсүүдтэй болчихоод еще данхайгаад тэнд нь хот нь гээд хэвээрээ үлдчихсэн шүү дээ. Тэгээд дээр нь еще ерөнхий газар нь гээд нэг юм байж байдаг. Тэр еще дээр нь хичнээн ч туслахтай, дэд даргатай болж байгаа юм бүү мэд. Нэг газраас мултарсан нөхөр л тэнд очоод дэд дарга болж байдаг ямар шаардлага байна. Энийг л зоригтой ярья л даа. Өнөөдөр энийг ярихгүй тэгээд л нэг тэр сургуулийн байшинд тэнд будаг наахаа больё, энд нэг труба хийхээ больё гээд ийм юм яриад байх юм.

Яг тэрэн дээрээ тулбал харин энэ эмнэлэг, цэцэрлэг, сургуулиудаа энэ нөхцөлд барих ёстой юм биш үү. Материал хямдарсан, ажлын хүч сул, ажилгүй болж байгаа энэ үед нь барилгын компаниуд суларчихсан үед харин бид нийгмийн салбарын янз бүрийн барилга, объектуудаа дуусгах ёстой юм биш үү, шинээр. Дэд бүтцийн ажлаа хүртэл энэ дээр хийж авах хэрэгтэй. Өнөөдөр материал буучихсан, хямдарчихсан байгаа хоёр дахин хямдхан өртөгөөр бид нар юм босгох бололцоо байгаа. Энийг алдаж болохгүй ээ. Энийг хий л дээ. Тэгэхгүй тэгээд шал ондоо юм ярьцгаагаад. Соёлын төвүүдийг, энийг гээд л хэрэгтэй, хэрэггүй юм ярьцгаагаад байх юм. Би энэ дээр Энхтүвшин даргын саналыг дэмжиж байна. Үнэхээр тодорхой, бид нар энэ Байнгын хороо шийдээ гаргаад асуудал бүр дээр санал хураагаад, тэгээд цаашаа явуулаад ажлын хэсэг нь харин тэрэн дээр ажиллах ёстой гэж би ойлгож байна.

Түүнээс ажлын хэсгийн 5 нөхөр очоод дур дурандаа цай уунгаа юм ярьчихсан юмыг бид нар энд яриад байх шаардлага байхгүй гэж би хувьдаа ойлгож байгаа. Ялангуяа ажлын хэсэгт орсон хүмүүсийг нь харахаар би чамлаж байгаа юм шүү.

Ө.Энхтүвшин:-Баярсайхан гишүүн:

Г.Баярсайхан:-Би урд ярьсан гишүүдийн байр суурьтай санал нэг байна л даа. Төсвөө тодотгоод танах асуудал зайлшгүй хийгдэх ёстой асуудал. Гэхдээ зөв газраасаа зөв юмыг л танах шаардлагатай байна л даа. Өнөөдөр зайлшгүй заавал эрүүл мэндийн салбараас бид нар хөрөнгө оруулалт, 5 тэрбум төгрөгнөөс хасах шаардлага юу байгаа юм бол. Ямар ч тохиолдолд эрүүл мэндийн салбарын хөрөнгө оруулалтыг танахгүй байх хэрэгтэй гэж ойлгож байгаа юм л даа. Түүнээс биш бусад танаж болох тийм гарцууд харагдаад байна л даа. Энэ намуудын улс төрийн бялуу болгож тарааж өгдөг энэ улс төрийн суудлуудыг өнөөгийн үед зайлшгүй байлгаад байх шаардлага үнэхээр байгаа юмуу? тэгэхээр танаж болох тийм харагдаж байгаа хэсгүүдийг үнэхээр зоригтой танах шаардлагатай гэж ойлгож байна.

Эрүүл мэндийн яамны төсөв дээр Баян-Өлгий аймаг, бусад аймгууд дээр би бас жижиг асуудал яримаар байна л даа. Спортын заалууд барина гэж байгаа. Спортын заал барьж байснаас хүний эрүүл мэндэд, хүний амь насанд хэрэгтэй, холбоотой унаа, тоног төхөөрөмж эд нарыг хөрөнгө оруулаад нийлүүлж ирсэн нь хамаагүй дээр шүү дээ. Тэгэхээр юмыг ялгаж, салгаж танах хэрэгтэй байна. Баярлалаа.

Ө.Энхтүвшин:-Асуулт уу? Ялгаж салгах хэрэг байна уу гэж асууж байна. Батсуурь гишүүн.

Ж.Батсуурь:-Баярлалаа. Төсвийнхөө тодотголыг өргөн барьснаасаа хойш Засгийн газар нь тэр тодотголдоо өөрчлөлт оруулаад байгаа юмуу? Сангийн яам нь мэдэж янз бүрийн хувилбар яриад байгаа юмуу? орж ирэх болгондоо өөр өөр  хувилбар ярих юмаа. Бид хэлэлцээд яг шийдээгүй, хэлэлцүүлгийнхээ шатанд явж байхад ямар нэгэн асуудал яригдаагүй шүү дээ. Аймгийн Засаг дарга нарын аймагт хуваарилагдсан, өөрөөр хэлбэл нэр усгүй хөрөнгө оруулалт явж байсан шүү дээ. Зарим аймгуудад 405 гээд ингээд. Аймаг болгон дунджаар хамгийн жижиг аймагт 225 сая төгрөг ч гэлүү, энийг анхны оруулж ирж байгаа хувилбар дээр яриад асууж байхад бол хасаагүй яг тэр хувилбараараа явж байгаа гээд ингэсэн чинь өнөөдөр болохоор өчигдөр өнөөдөр намын бүлэг хуралдахаар тэрнийг чинь бүгдийг нь хасчихсан гээд ингээд байх юм. Хэн мэдэж дундуур нь өргөн барьсан асуудлаа өөрчлөөд байгаа юм бэ гэсэн нэг асуулт байна.

Би саналаа асуулттайгаа хоёулангий нь хамт хэлчихье. Дөнгөж хямралын анхны авч хэрэгжүүлэх гээд байгаа томоохон арга хэмжээ. Тийм учраас эхний ээлжинд цалинг бууруулах хувилбарыг огт хийж болохгүй байгаа. Нэлээн дараа дараачийн шатны бүр хямрал гүнзгийрээд ямар ч боломжгүй болсон нөхцөлд авч хэрэгжүүлэх арга хэмжээ байна байх гэж бодож байна. Хойшлуулах, өөрөөр хэлбэл эхлээгүй байгаа бүх хөрөнгө оруулалтууд, зам гээд маш их томоохон хөрөнгө оруулалт тавьсан байсан. За тэгээд гадаадаас голдуу экспортлож оруулж ирэх чиглэлийн хөрөнгө оруулалтуудыг нь бүгдийг нь хасч байгаад ажлын байр нэмэгдүүлэх, бүтээн байгуулалт хийх, дуусаагүй үйлдвэрлэлийг дуусгах чиглэлийнхээ хөрөнгө оруулалтыг үлдээх бодлого баримтлахгүй бол хөрөнгө оруулалтаа бүгдийг нь хасчихаар тэртээ тэргүй эдийн засгийн өсөлт чинь бүр байхгүй унаад, даже бүр орлого чинь эхний 1 сарын байдлаар 50 хэдхэн хувьтай гэж яригдаж байх шиг байна. Бүр л унана шүү дээ гэсэн ийм чиглэл, асуудал байна даа.

Ө.Энхтүвшин:-Баттөр дарга хариулах уу? Гол нь санал юмаа даа.

Д.Баттөр:-Засгийн газраас өргөн барьсан тодотголын төсөв дээрээ л яриад явж байгаа. Гэхдээ Сангийн яам бол олон тооцоо хийж байгаа. Энэ нь Их Хурал дээр байгуулагдсан ажлын хэсгээс өгсөн үүрэг даалгаврын дагуу тооцоонууд хийгдэж байгаа. Тэрнээс биш Сангийн яам бол өөрсдөө нэмж өөрчилж оруулж ирж танилцуулж байгаа ийм асуудал байхгүй байгаа. Энэ яригдаж байгаа юмнууд бол хэлэлцүүлгийн явцад ажлын хэсгүүдээс өгсөн үүрэг даалгаврын дагуу л хийгдсэн тооцооны төсөл болж байгаа юм. 

Хөрөнгө оруулалтын хувьд энэ жил Монгол Улсыг хөгжүүлэх сан болон улсын төсөв нийлээд 490-ээд тэрбум төгрөгийн хөрөнгө оруулалт байсан. Үүнээс шинээр эхлэх объектуудыг нь хасахад 131 тэрбум төгрөгийн хөрөнгө оруулалт хасах ийм тодотгол хийж оруулж ирсэн. Ингэхээр үлдсэн хөрөнгө оруулалт буюу шилжиж байгаа өмнөх онд эхэлсэн, он дамжиж байгаа ийм хөрөнгө оруулалтууд үндсэндээ 350 тэрбум төгрөгний хөрөнгө оруулалт үлдэж байгаа. Энэ бол ер нь бас л хөрөнгө оруулалт огт Монгол улсад хийгдэхгүй болчихож байгаа ийм байдал бас харагдахгүй гэсэн ийм тооцоон дээр бид бас хасалтуудыг хийсэн юм. Энэ 350 тэрбум төгрөгний хөрөнгө оруулалт гэдэг бол үндсэндээ 2006 оны хөрөнгө оруулалттай дүйцэхүйц хэмжээний хөрөнгө оруулалт л даа.

Ө.Энхтүвшин:-Би ч асуугаад, энэ гишүүд асуугаад байна шүү дээ. Цалинг хасна гээд 20 хувиар хасна гэхэд 98 тэрбум байхаа, бараг 100 тэрбум…
Д.Баттөр:-Нийгмийн даатгалын шимтгэлтэйгээ нийлээд 107 тэрбум.

Ө.Энхтүвшин:-Одоо энийгээ бүлгүүд маань ерөнхийдөө үгүй гэж байгаа юм шиг байна. Тэгэхээр тэрнийгээ яаж юугаараа нөхье гэж бодож байгаа вэ гэдгийг гол нь асуугаад байна л даа. 

Д.Баттөр:-Ажлын хэсгүүд дээр бидэнд өгсөн үүрэг даалгавар, тооцоонуудаар бол урсгал зардлаас хасах, танах боломж бий. Зарим урсгал зардлыг тэвчье. 2006 оны түвшинд хүргэе гэх мэтээр бид нарт аль болох ямар боломж байна, 100 тэрбумыг гаргах. Тэр чиглэлээр олон тооцоо хийгдсэн л дээ. Жишээлбэл, ном хэвлэл, бичиг хэргийн зардал, тээвэр  шатахуун, гадаад дотоод томилолт гэх мэтийн зардал болгоноос тодорхой хэмжээгээр энийг хасвал байгууллагын үйл ажиллагаа доголдохгүй явах боломж бий, нөөц бололцоо бий гэсэн үндэслэлээр тооцоонууд хийгдэж байгаа. 

Ө.Энхтүвшин:-Мөнх-Очир гишүүн.

Э.Мөнх-Очир:-Баттөр даргаа би нэг ийм юм асуугаад байна л даа, түрүүчийн ярьж байсны дагуу тэр урсгал зардлаас хасах гээд байгаа юм ойлгогдож байна. Яахав тэр зарим бензин, масло, утас гээд жижиг юм яриад байгаа юм. Энэ бүтцийн өөрчлөлт хийгээд, бүтэц доторх өөрчлөлтөөр зарим албан тушаалуудыг байхгүй болгоод хэмнэлт гаргая гэсэн юм ярьж байна уу, ажлын хэсэг дээр. Тооцоо хийгээдэх гэсэн юм байна уу?

Д.Баттөр:-Би бол яг ажлын хэсгийн гишүүн биш, ер нь Сангийн яамнаас Сангийн сайд, Сангийн яамнаас зөвхөн бид бол тооцоо судалгаа хийж өгөх тийм үүрэг хүлээж ажиллаж байгаа болохоор яг ажлын хэсгийн өмнөөс тэгж байгаа гэж хэлж хараахан чадахгүй байна. Бидэнд өгсөн тэр чиглэлээр тооцоо судалгаа хийгээдэх гэж үүрэг өгч байгаа болохоос Сангийн яам энд толгойлж…
Э.Мөнх-Очир:-Энэ чиглэлээр өгөөгүй юу?

Д.Баттөр:-Бидэнд тийм тооцоонууд хий гэж хэлээгүй. Зүгээр үндсэндээ энэ зардлыг 2006 оны түвшинд ямар байна, ямар үндэслэлээр та нар 2009 оны төсвийг хийхэд хасч байсан юм гэх мэтчилэн. Бид бол яг тэр талаар л тооцоо судалгааг нь хийж өгч байгаа юм л даа.

Э.Мөнх-Очир:-Тодорхой болохгүй байна л даа. Юу гэхээр 2006 он гэдэг чинь 2006 оны бүтэц ямар байсан тэр үеийн Засгийн газрын харьяа газруудын гарч байсан зардлуудыг яриад байнаа даа. Тэгэхээр 2006 онд яг одооныхтой чинь харьцуулсан тийм тооцоо өгөөрэй гэсэн юм байгаа юу? Тэр дотор чинь. Тэр даалгавар доторт.

Д.Баттөр:-Ер нь тооцоо судалгаанууд дотор төсвийн ерөнхийлөн захирагчдаар нь ч ярьж байгаа асуудлууд бий. Байгууллага болгон янз бүрийн өөрийн онцлогтой учраас тэр болгонд тааруулж тооцооонууд бас хийгдэж байгаа. Ерөнхийдөө бараа үйлчилгээнийх нь, эдийн засгийн ангилалаар нь хийж байгаа бас ийм тооцоонууд ч бас бий. Яг багцалж нэгтгэж байгааг нь ажлын хэсэг өөрсдөө хийж байгаа.

Ө.Энхтүвшин:-За за ерөнхийдөө ойлголоо. Бат-Үүл гишүүн.

Э.Бат-Үүл:-Би төсвийн урсгал зардал дотор төрийн захиргааны төв байгууллагуудын байрны зардал гээд энэ зардлууд ер нь хэр хэмжээтэй юм байгаа юм бэ? Би энийг яагаад сонирхоод байна вэ гэхээр жишээ нь, Улаанбаатар хотын гүйцэтгэх захиргаа гээд хуучин Сүхбаатарын талбайн хажууд талд 3 давхар байранд болоод байсан л даа, байдаг л байсан. Одоо бол Улаанбаатар хотын захиргааны байр сав хэд дахин өсч нэмэгдсэн байгаа шүү дээ. Аймаар аймаар том байртай. Энэ ямар зардал. Жишээ нь, нийслэлийн захиргааны байрны зардлууд ямар байна? Байрны дулаан, байрны зардал, урсгал зардлууд?

Д.Баттөр:-Улсын төсөв дээр бол эдийн засгийн ангилалаараа байрны түрээсийн зардал гэж зүйл анги байдаг. Тэрэн дээр зарим төрийн захиргааны төв гэлтгүй, төв байгууллагууд бол бүгд өөрөө Засгийн газрын байранд байдаг л даа. Бусад янз бүрийн байгууллагууд бас түрээсийн байранд байдаг, тэрний зардал байдаг. Улаанбаатар хотын захирагчийн ажлын албаны байр, тэрний зардлын асуудал бол Улаанбаатар хотын буюу орон нутгийн төсөв дээр зохицуулагдаж байдаг л даа. Тэгэхээр яг энэ дээр бидэнд бас бидний Сангийн яамны юун дээр бас харьяалагддаггүй. 

Ө.Энхтүвшин:-Баттөр даргын ч бас буруу биш. Энэ юм тодорхойгүй байгаад байна л даа. Одоо ингээд ярихад тун хүнд байна. Цалингаа хасна гэсэн чинь 20 хувь гэсэн чинь цалин хасахгүй гэдэг тал руугаа явах гээд байх шиг байна. Тэгээд одоо энэ бүлгүүдийн санал маань нэг ийм сонин байдалтай байгаад байдаг. Тэгээд энийгээ юугаараа нөхөх юм гэдэг нь Засгийн газар тооцоо хийсэн юм үндсэндээ байхгүй юм байна. Одоо ингээд хариулж байгаа байдлыг харахад. Их сүрхий бодоод тооцчихсон юм энд харагдахгүй байна. Ажлын хэсэг нь ямар дүгнэлт гарах юм, тэр нь хэзээ гарах юм, тэрнийг бас мэдэхгүй байна. Тийм учраас ингэдэг юмуу даа. Хоёр л ийм юм байна. Эсвэл энэ Байнгын хорооноос энэ хуулийн төслийг буцаах шаардлагатай, болоогүй байна гэдэг нэг ийм юм байна. Эсвэл ийм ийм санал гарлаа, энийг тэр ажлын хэсэг нь ингээд ингээд хэлэлцээд энэндээ тусга гэсэн ийм нэг юу гаргаж болох юмуу гэж ийм л юм бодогдоод байна. 

Ламбаа гишүүн.

С.Ламбаа:-Уг нь манай байнгын хорооны референтүүд, зөвлөхүүд юу бодож байгаа юм бол? Би арай андуураагүй бол Төрийн байгуулалтын байнгын хороон дээр төсөв хэлэлцдэггүй л дээ. Харин манай энд юу хэлэлцдэг вэ гэхээр харьяалж байгаа хэдэн байгууллагынхаа дарга нарыг суулгаж байгаад УИХ-ын төсөв, статистикийн төсвийг л ярина. Боловсрол, соёл, шинжлэх ухаан, нийгмийн бодлогын байнгын хороон дээр нийгмийн хамгаалал, эрүүл мэнд, боловсрол гурвыг л ярьдаг шүү дээ. Тэгээд саналаа Төсвийн байнгын хороонд л өгдөг шүү дээ. Уг нь бол бид нар энэ том юм тэр цалингаа хасна уу, байна уу, тэр чинь Эдийн засаг, Төсвийн байнгын хорооны асуудал шүү дээ. Тэгэхээр харин одоо манай Их Хурлын юм чинь юу болж байнав, манайх чинь Их Хурлаа л аваад хаячихдаг шүү дээ. Тэгээд бид нар энд өөр юм ярьж байгаад цаана нь манай Их Хурлын бүх зардлыг л хасаад хаячихдаг юм шүү дээ. Тэр тэр нарийн юмаа уг нь манай байнгын хороо ярих ёстой л доо. Өнөөдөр зүгээр их том юмаа яриад байна л даа. Харьяалсан  хэдэн байгууллага байна шүү дээ. Их Хурлын мэдлийн. Уг нь хуулиараа би дэгээрээ тийм гэж ойлгоод байна шүү дээ. Гэтэл бид нар цөмийг нь ярих гээд байх шиг л байх юм. Энийгээ л оруулдаг үүрэгтэй шүү дээ. Төсөв рүү. 

Тэгэхээр одоо тэр нь боловсрогдоод ороод ирсэн юм байна уу? одоо жишээлбэл Их Хурлын дарга Тамгын газрынхаа даргатай орж ирээд энд ярьдаг шүү дээ, энд уг нь тийм л байсан, одоо больчихсон юмуу яасан юм бэ? хоёр туслахтай, дөрвөн туслахтай гээд маргаад байна, тэрнийгээ яах гэж байгаа юм гэж ярих ёстой байхгүй юу уг нь бид нар. Би тэгж л ойлгоод байх юм Энхтүвшин даргаа. Бүр томоор нь буцаана барина гээд ярихад бас хэцүү шүү дээ. Цаанаа Төсвийн байнгын хороо, Их хурлын даргын ажлын хэсэг чинь дандаа Төсөв, Эдийн засгаас орсон байгаа шүү дээ. 

Ө.Энхтүвшин:-Ерөнхийдөө УИХ-ын гишүүд, тэр тусмаа Төрийн байгуулалтын байнгын хороо ерөнхий тогоо маань ямар байна вэ гэдгийг мэдэхгүйгээр нэг туслахыг нэг болгоё гэдэг юмуу, хоёр болгоё гэдэг юмуу, дэд сайдыг хоёр байгааг нэг болгоё гэдэг юмуу тэр өөрөө тогоон дотроо л тэрнийгээ харж ярихгүй бол болохгүй байгаа юм л даа. Тэрнийг эхлээд асуухаар л болохгүй болчихлоо л доо. Тийм учраас энэ дээр хэлэлцэнэ, ярина. Энэ дээр уучлаарай Ламбаа гишүүн та одоо арга байхгүй Засгийн газрын гишүүн хүний хувьд бас тэгж ярьж болно. Энийгээ л ярихгүй болохоор болохгүй болчихоод байна л даа. 

Ингээд одоо санал хэлье. Асуулт дууслаа. Санал хэлэх гишүүн. За бүгдээрээ байна. Батболд гишүүн.

Су.Батболд:-Бусад байнгын хороод ихэвчлэн төсвөө хэлэлцээд анхны хэлэлцүүлгээ хийгээд Төсвийн байнгын хороонд саналаа өгчихсөн л дөө. Жишээлбэл, миний харьяалагддаг ХАА-н байнгын хороо гэхэд өөрийнхөө асуудлаа хэлэлцсэн. Бас энэ чинь төсвийг байнгын хороо зөвхөн өөрийнхөө харьяалах асуудлаас гадна ерөнхий асуудлаар санал хураагаад санал хүргүүлж болдог шүү дээ. Жишээлбэл, одоо манай байнгын хороон дээр цалин 20  хувь бууруулахгүй гэж байгаа бол бууруулахгүй гээд санал хураалгаад Төсвийн байнгын хороо руу хүргүүлж болно шүү дээ. Би ХАА-н байнгын хороон дээр 20 хувь бууруулахгүй гээд санал хураалгаад Төсвийн байнгын хороонд жишээлбэл хүргүүлчихсэн байх жишээтэй. Манайх бол тэгж хүргүүлж болно. Жишээлбэл, юугаар ч санал хураалгаж хүргүүлж болно. Харин тэрэн дээр очоод дэмжлэг авах уу, үгүй юу гэдэг асуудал.

Хоёрдугаарт, би сая хожигдож ирлээ л дээ. Ерөнхийд нь төрийн байгууллагуудыг цөөлөх барих ч юмуу, агентлагуудын тоог цөөлөх барих асуудлаар та нар ярилцаад байнаа даа. Би буруу санаагүй бол уг нь өнгөрсөн 11 сард төсөв хэлэлцэхэд Их Хурлаас гарсан тогтоол дээр Засгийн газарт үүрэг өгөөд ер нь төрийн захиргааны байгууллагын тогтолцоо, бүдүүвчийг өөрчлөөчээ, өөрчлөх ёстой, Их Хурлаас ажлын хэсэг гарна гэсэн нэг тийм тогтоолын заалт байсан санагдаад байх юм. Тэгээд тэрнийг болтол за яахав одоо энэ Засгийн газрын орж ирсэн энэ бушуухан шиг тогтолцоо бүдүүвчийг нь батлаад өгчихье. Ерөнхийд нь цаашид нь нэлээн их харж байгаад ер нь яаж өөрчлөх юм бэ гэдэг асуудлаар иж бүрэн юм авъя гээд орхичихсон санаад байх юм. Тийм учраас тэр байдлыг нь, тэрнийг нэг манай референтүүд эргэж хараад УИХ-ын тогтоол дээр байна уу, гаргасан хуулин дээр ч байна уу? тогтоол дээр л байгаа байх л даа. Заалт байгаа учраас тэрүүгээрээ ажиллаад. Жишээлбэл, би тэр үед нь хэлж байсан, би тэр ажлын хэсэгт нь орж ажиллая, урд нь бас энэ чиглэлээр юм хийж байсан учраас үнэхээр өөрчилье гэж байгаа бол энэ хамтарчихсан байгаа үедээ энэ тогтолцоо бүдүүвчээ жинхэнэ утгаар нь өөрчлөөдөхье гэж ярьж байсан санагдаад байгаа байхгүй юу.

Тийм учраас  тэрнийгээ ярих юмуу үгүй юмуу гэж. Ингэсэн юм байна шүү дээ. Сая бүлгүүдийн хурал дээр чинь хэдэн л юм тохирсон юм шиг байна шүү дээ. Цалинг 20 хувь хасахаа больё, туслахуудыг цөөлье гэсэн юм шиг байна. Хэрэв за яахав Их Хурлын гишүүд өөрсдөөсөө эхэлж байна гэсэн утгаар. Тэгэхдээ ер нь ингэж цөөлж барих гэж байгаа бол нэлээн бүхэлд нь авч үзсэн дээр шүү дээ. Тэгэхгүй бол Их Хурал нь яах юм, Ерөнхийлөгчийн Тамгын газар нь яах юм, Засгийн газар нь яах юм, яамд нь яах юм гээд. Яг үнэндээ ярих юм бол зөндөө юм бий л дээ. Гэхдээ Засгийн газрын концепц бол энэ хямралын үед нэг ч хүнийг ажлаас халаад яах вэ? тэрний оронд цөөхөн ч болсон цалин өгөөд ажиллуулъя гэсэн концепц л орж ирсэн байна лээ л дээ. Энэ концепцийг нь манай байнгын хороо эрхэлсэн байнгын хорооны хувьд дэмжих юмуу, эсвэл цөөлөөд олон хүнийг ажилгүй болгох юмуу, яах юм гэдэг асуудал байна.

Би тэр Их Хурлын тогтоол дээр байгаа тогтолцоо бүдүүвчийг өөрчлөх асуудлыг би нэлээн сайн судалж байгаад Их Хурал нь Засгийн газартайгаа хамтарч байгаад нэг мөсөн хийх юмыг, магадгүй 2009 оны сүүлчээр ч юмуу хийхүйцээр тэгж хийхгүй бол одоо ингэлээ гээд агентлагуудыг цөөлөөд, яамдын орон тоог хасаад эхлэх юм бол сонин байдалд хүрнэ гэж бодож байгаа.

Улс орнуудын хямралтай тэмцэж байгаа юмыг нь хараад байхад одоо эд нар юунаас болгоомжилж байна вэ гэхээр ерөнхийдөө улс оронд нийгмийн хямрал гарах вий гэдгээс их болгоомжилж байна шүү. Олон хүн орлогогүй болгоод, олон хүн ажилгүй болоод түүнийг дагасан эмх замбараагүй байдал үүсэх вий гэдгээс болгоомжилж, аль болох хүмүүсийг нь ажилтай байлгаж, аль болгох орлоготой байлгах юм хийж байгаа байхгүй юу. Төр засгаас. Тэгэхээр манай Төрийн байгуулалтын байнгын хорооны хувьд ч гэсэн тэр чиглэлээ барьж нийгмийн тогтвортой байдлаа яаж хангах юм гэдэг талаар харахгүй бол би яг дээрээс нь эхлээд, төр өөрөө манай Монгол улсын хувьд ч гэсэн их сонин шүү дээ, төр өөрөө ажил олгогч, бизнесийн байгууллага хувийн хэвшил хөгжсөн юм байхгүй, ихэнх ажлын байрыг төр бий болгодог байхгүй юу. Төр өөрөө ингээд cut-лаад эхлэх юм бол сонин байдал үүсч магадгүй учраас би тэрэн дээр жаахан болгоомжтой хандаад ер нь боломжтой бүх саналаараа өнөөдөр саналаа хураагаад тэгээд явуулчихсан дээр байхаа. Тэгж байж энэ хэлэлцүүлгийг урагш нь ахиулахгүй бол аягүй бол манайхан ингээд тодорхойгүй байдалтай явчих юм бол төсөв, эдийн засаг чинь хуралдаад манай байнгын хорооны санал арчигдаад шууд явчихаж магадгүй гэж.

Би энд зарчмын зөрүүтэй санал байна л даа, хураалгаж болох уу? ийм санал хэлэх гэсэн юм.

Ө.Энхтүвшин:-Батсуурь гишүүн

Ж.Батсуурь:-Энэ төсвийн тодотгол нь өөрөө уг нь энэ ээлжит бус чуулганаар хэлэлцье гэж анхнаасаа орж ирээгүй, хямралтай яах төлөвлөгөө гэдэг асуудлыг хэлэлцэх явцад төсвийн тодотголтой нь хамтатгахгүй бол энэ төлөвлөгөөг хэлэлцэх боломжгүй байна гэсэн ганц нэг санал гарсан. Энэ үед яаруу сандруу Засгийн газар, Сангийн яам боловсруулж оруулж ирээд, энэ нь өөрөө нэлээн боловсронгуй бас түүхий ийм байдалтай орж ирсэн учраас хэлэлцэж шийдвэрлэгдчихсэн, аль аль талдаа хүндрэл учруулаад байна гэсэн ийм зүйл ажиглагдаж байна. Тэгээд энэ төсвийнхөө тодотголыг хэлэлцэж, хийж амжаагүй байтал чинь цаг үеийн нөхцөл байдлаас шалтгаалаад дараагийн тодотгол хийх, Засгийн газар өөрөө нэгэнт өргөн барьчихсан хувилбараа өөрчлөх ийм явц ажиглагдаад байгаа учраас энэ төсвийн тодотголыг ерөөсөө буцаагаад хойшлуулаад Засгийн газар нь өөрөө тэр бүтэц, орон тоо зайлшгүй бүтцийн өөрчлөлт хийх, тэр агентлагууд, яамд дээр яриад байгаа орон тоо гээд олон олон асуудлыг шийдвэрлэх шаардлагатай байгаа юм бол үүнийгээ хаврын чуулганы хамгийн эхний асуудал болгож энэ төсвийнхөө тодотголыг татаж аваад дахиж боловсруулж оруулж ирвэл яасан юм бэ? Тэртээ тэргүй 3 сарын дундуур ч юмуу, сүүлээр баталсан. Аягүй бол дахиад Баярцогт сайдын эртээдийн асуултанд хариулж, анхны хэлэлцүүлэг дээр ярьж байсан ойлголтоос аваад үзэх юм бол ерөөсөө бид чинь хийх ажилгүй, төсвийн тодотгол хэлэлцэж дуусаад дөнгөж батлагдаад дахиад Засгийн газар 7, 14 х оног дахиж тодотгол боловсруулаад дахиж орж ирээд, дахиад тэрнийгээ хэлэлцсээр байгаад энэ жил ерөөсөө 3, 4 хэлэлцүүлэг хийсээр байгаад 2010 оныхоо төсвийг хэлэлцэхдээ үргэлжлээд явах тийм ойлголт төрсөн шүү. 

Тэгэхээр ийм санал оруулж байна. Горимын санал ч гэх юмуу, энийг зүгээр нэгэнт хэлэлцүүлгээр хүлээгээд авчихсан, хоёр дахь хэлэлцүүлэг дээрээс нь буцааж болдог юмуу, үгүй юмуу, би тэр зарчмын юмыг сайн ойлгохгүй байна. Гэхдээ цаг үе, өөрөөр хэлбэл, энэ хямралын нөхцөл байдал чинь өөрөө тийм дэндүү түргэн өөрчлөгдөж байгаа учраас. Бид Засгийн газрынхаа бүтцийг батлаад, агентлагийнхаа бүтцийг батлаад яамдууд өөрсдийнхөө Засгийн газрын бүтцийг батлаад хийж, ажлаа амжуулж эхлээгүй байтал чинь даже цааш нь өөрчлөх, бүтцийн хувьд ч өөрчлөх, би сайдыг өрөвдөж ойлгож байна. Үнэхээр ямар зардал, ямар орон тоогоо, цалингаасаа хэмнэх гээд байгаа юмуу, урсгал зардлаа яах гээд байгаа юмуу. Хөрөнгө оруулалт эхлэх болчихлоо. Нөгөө тендер эд нар чинь материал бэлдэнэ гэж нэг сар болдог, зарлалаа гээд нэг сар болдог, дараа нь шалгаруулах гэж байна гээд сар болдог.

Гэтэл одоо тоосго өрөх, цемент зуурах хугацаа чинь дуусах гэж байна шүү дээ. Тийм учраас энийг маш шуурхайлж, ямар хөрөнгө оруулалтыг нь хийх гээд байгаа юм. Одоо бол би их санаа зовж байна. Энэ хямралын үед орлого бага байна гэж байна, энэ хэлэлцэж тодотголоо шийдэж чадахгүй явсаар байтал сезон дуусаад тэгээд ерөөсөө бага мөнгөөрөө ч юм хийлгүй ингээд намартай золгоод, тэгээд бетон зуурмаг хөлдөөд барилгаа ч барьсан юм байхгүй, тоног төхөөрөмжөө ч шинэчилсэн юм байхгүй. Агентлагууд, яамдуудыг сая Мөнх-Очир гишүүн хүртэл бас цухас дурдаж л байна л даа. Ажил хийж байгаа газар алгаа гэж. Эд нарыг чинь яг үнэндээ гэж хэлэхэд Засгийн газар, бид нар өөрсдөө саармагжуулаад хаячихлаа шүү дээ. Бүтцийг нь баталж өгөхгүй явсаар байгаад намаржаад, өвөлжөөд, одоо ингээд хаваржчихлаа шүү дээ. Тэгээд дөнгөж сая хаврын, өвлийн адаг сард дөнгөж бүтцийг нь баталсан. Би бол бодож л байна. Засгийн газрын ХЭГ дөнгөж хамгийн сүүлд бүтцээ баталсан гэсэн. Одоо тэр бүтцийнхээ өөрчлөлтийг хийж чадаагүй. Тодотголоор дахиад орон тоо, дахиад бүтэц ярих юм шиг байна, зарим нь байж байя гэж ярьж байгаа дуулдаж байна.

Тийм учраас ингээд шал дэмий цаг үрээд, хэн хэндээ хүндрэл учруулаад тэгээд Засгийн газар бол нэг асуудал оруулж ирэх юм бол тэрэн дээрээ жаахан тууштай, нэг гишүүн нэг юм ярихаар л холбироод аан нээрээ тэгэхгүй бол болохгүй юм байна гээд татаж аваад байгаа ч юм шиг, үгүй бол өргөн барьсан санал дээрээ баттай биш зогсоод байгаа ч юм шиг тийм ойлгомжгүй хувилбаруудыг бий болгоод байна. Үүнийгээ боливол яасан юм бэ? тэгээд одоо тодотгол хийх юм бол хаврын чуулганаар, 4 сарын чуулганы эхэн дээр энийгээ татаж аваад одоо бас үндсэндээ сар шахам хугацаа байна. Энэ чинь бас их хугацаа биш шүү дээ. Тэгээд энэ Засгийн газартайгаа бүрэн бүрэлдэхүүнээрээ маш сайн ярьж байгаад Засгийн газар өөрөө ажлын хэсэг байгуулаад тэгээд судалгаа, тооцоотой, саяны төсвийн тодотгол бол үнэхээр яг үнэндээ гэж хэлэхэд маш богино хугацаанд өдөр шөнөгүй ажиллаад, тэгвэл оруулаад ирье гээд Ерөнхий сайд та нар төсвийн тодотгол нэхээд байгаа юм бол бид уг нь хаврын чуулганы эхэнд хэлэлцүүлье гэдэг л юм хувилбартай байж байсан, та нар нэхэж байгаа юм бол одоо энэ хэдийг өдөр шөнөгүй ажиллуулаад оруулаад ирье гээд үндсэндээ 7 хоног хүрэхгүй хугацаанд бүхэл бүтэн ийм хямралтай, ийм төвөгтэй байгаа нөхцөл байдалд төсвийн тодотголыг ийм хурдан оруулж ирнэ гэж байхгүй байхаа. Үүнээсээ шалтгаалаад хэн нь ч, юугаа ч мэдэхээ больчихсон.

Бид тодотгол хэлэлцсэнээс хойш нэг л юм шийдлээ шүү дээ. Зарим нэг гишүүд санал гаргасан, бид өөрсдөөсөө л эхэлмээр байна. Гадуур 5 туслахтай гэж яриад байна, бид ичиж байна гээд ингэсэн чинь Их Хурлын дарга тэгвэл та нар туслахыг чинь цөөлөөд би захирамж гаргаад өгье гэсэн, бид дэмжсэн. Тэгээд л өөр шийдсэн юм алга байна шүү дээ. Зарим нь ямар хөрөнгө оруулалтаа хасчихаад хаана нь явж байгааг ч мэдэхгүй ханцуй дотроо яриад л явж байна шүү дээ. Тийм учраас би ийм саналтай байна. Төсвийн тодотголыг буцаая. Засгийн газар нь дорвитой бүтцийн өөрчлөлт хийгээд, тэр хөрөнгө оруулалтуудаа яах юм гэсэн нэлээн тооцоо судалгаатай, тэгээд хаврын чуулганы эхэнд маш хурдан хэлэлцье гэсэн ийм санал оруулж байна.

Ө.Энхтүвшин:-Ламбаа гишүүн

С.Ламбаа:-Би саналаа Засгийн газрын гишүүний хувьд биш УИХ-ын гишүүний хувьд Төрийн байгуулалтын байнгын хорооны гишүүний хувьд л хэлж байгаа л даа. Яагаад вэ гэхээр угаасаа л 4 сарын 15-ны дотор. Одоо яг Батболд гишүүний хэлж байгаа үнэн шүү дээ. УИХ-ын тогтоолтой. 4 сарын 15-ны дотор энэ бүтэц юмныхаа өөрчлөлтүүдийг  хийгээд бүтцийн тодотголоо оруулж ир гэсэн ийм УИХ-ын тогтоолтой л доо. Харамсалтай нь одоо оруулаад ир гээд л УИХ-аас үүрэг өгөхөөр Засгийн газар чинь оруулах л үүрэгтэй юм чинь тэгээд ёстой нэг 7 хоног бужигнуулаад нэг ийм юм оруулаад ирсэн. Одоо бол би бодоод байгаа юм л даа, ингээд яг манай Их Хурал дээр тоо бодоод эхэллээ л дээ. Тоо бодож эхлэхээр чинь явахгүй байна л даа. Уг нь бол УИХ төсвийн тодотгол хийх ёстой, хямралтай холбогдуулж бас дотоодын зардлуудаа хэмнэх ёстой гэж үзэж байгаа бол би зүгээр өөрийнхөө хувийн бодлоо л хэлж байгаа шүү дээ, гишүүний хувьд.

Ер нь 20 хувийг, цалинг бол хасч болохгүй гэж үзэж байгаа бол цалинг хасч болохгүй. Ерөөсөө л зардлаа төдөн хувь бууруул гээд л УИХ шийдвэр өгчихөд л тэрэн дээрээ үндэслээд Засгийн газар тооцоогоо хийгээд цаашаагаа ажиллах үүрэгтэй шүү дээ. Одоо бид нар чинь тэрнээс нь хасъя, энэнээс нь хасъя, 5 туслахыг 1 болгоё, 3 болгоё гээд явчихаар яг Засгийн газрын ажлыг Их Хурал хийгээд байгаа юм шиг л болчих гээд байна л даа, ажлын хэсэг. Би яг өөрийнхөө бодож байгаа юмыг л хэлж байгаа юм. Тийм учраас Монгол Улсын Их Хурал бол төрийн бодлого тодорхойлогчийнхоо хувьд бол зардлаа төдөн хувь бууруул гээд УИХ-ын шийдвэр гарчихад л тэгээд дуусч байгаа шүү дээ. Тэгээд л өөрсдөө нухна шүү дээ энэ Засгийн  газар. Үүрэг нь  тэр юм чинь.

Тэгэхгүй ингээд тэр байшинг больё, энэ байшинг больё, энэ байшин чинь арай хэрэгтэй юм, цогцолборыг нь үлдээе гээд ингээд яваад байвал бүр хачин юм болох гэж байна л даа. Тэгээд Энхтүвшин даргад миний хэлээд байгаа нь тэр л дээ. Өнөөдөр нөгөө ажлын хэсгийн дүгнэлт нь орж ирээгүй байхад хэлэлцээд байгаа нь л их төвөгтэй байна л даа. Би үнэхээр Батболд гишүүнтэй санал нэг байгаа юм. Томхон юман дээрээ саналаа нэгтгээд Төсвийн байнгын хороо руу өгөөд. Харин яг өөрийнхөө харьяаллын байгууллагуудын асуудлыг манай Байнгын хороо л зарчмын дүгнэлтээ гаргаж өгөх ёстой шүү дээ. Тэгэхгүй бол төсөв дээр очоод манай муу Их Хурлыг л цөмийг нь туугаад хаячихдаг шүү дээ, төсвүүдийг нь хянаад. Би тэр талаас нь хэлээд байгаа шүү дээ. 

Төрийн байгуулалтын байнгын хороо бол төрийн албан хаагчдаа цалинтай байлгах уу, орон тоогий нь хямдруулах уу, бүгдийг нь хасах уу гэдэг асуудал дээр манай Байнгын хороо байр сууриа илэрхийлэх ёстой шүү, ер нь бол. Одоо чинь 30, 40 мянгаар нь хал гээд зарим нь яриад байх юм. Тэгээд одоо үнэхээр болж байна уу, үгүй юу? Тэрний чинь ард 4-өөр үржүүл л дээ, дунджаар. Хичнээн мянган хүн орлого буурах вэ? Тэгэхээр төрийн албан хаагчдынхаа асуудлыг Төрийн байгуулалтын байнгын хороо л санал дүгнэлтээ өгнө шүү. Тэгэхгүй бол цөмийг нь хасаад хаячихаж магадгүй л дээ, төсвийнхөн бол. Би ийм л байр суурьтай байна.

Яг Су.Батболд гишүүний хэлээр Монгол Улсын Үндсэн хуулийн 4-р бүлгийн өөрчлөлттэй холбогдуулаад тэгээд энэ бүтцийг яаж өөрчлөх юм гэдэг асуудлаа Засгийн газар оруулж ир гэсэн үүрэгтэй шүү дээ, бид нар бол энийг чинь 5, 6 сард төсвийн тодотголтойгоо оруулж ирнэ гэсэн тэр тогтоолын дагуу л ажиллаж байсан шүү дээ, уг нь. Тэгээд нэгэнт оруулаад ир гээд үүрэг өгөхөөр л ийм л юм оруулаад ирсэн юм. 

Ө.Энхтүвшин:-Тэмүүжин гишүүн.

Х.Тэмүүжин:-Үндсэндээ төсвийн тодотгол яриад хэмнэлт яриад ирэхээр Засгийн газар бол нэг ч хүнийг ажилгүй болгохгүй, харин цалингаас нь 20 хувийн хасалтыг хийе гэж орж ирээд  тэгээд УИХ дээр ярилцаад цалин руу хүрч болохгүй юм байна гээд тэгээд тэр үйл ажиллагааны урсгал зардалтай холбоотой 20 хувийн хэмнэлт гээд нэг юм яриад байгаа шүү дээ. Тэрнийг нь хэмнэлээ хэмнэлээ гээд анх Засгийн газрын өөрийнх нь тооцоолж байсан 100 орчим тэрбум төгрөгнийх нь хэмнэлт нь гарч ирэхгүй байгаа байхгүй юу. Хүссэн хүсээгүй 2 сонголтон дээр очно. Дахиад цалин. УИХ уг нь өөрсдөөсөө бараг холдуулж, магадгүй Засгийн газар ч холдуулж төсөв захиран зарцуулагч нар луу эрхийг нь шилжүүлэх байдлаар тэндээ шавраа зуур гэж хаях гэж байгаа юм шиг байна лээ. Ийм байдлаар шийдлээ ч гэсэн хүссэн хүсээгүй нэг бол орон тоогоо цомхотгоно, нэг бол цалин руу л хүрнэ шүү дээ. Төсөв дээр эзэлж байгаа хувь нь том байгаа юм чинь. Ийм нөхцөлд Төрийн байгуулалтын байнгын хорооноос бас нэг дорвитой том юм ерөнхий ч гэсэн том чиглэл гарах ёстой байхаа.

Мөнх-Очирын ярьж байгаатай үнэхээр санал нэг байна. Төрийн байгууллагын бүц дотор чинь давхардчихсан, чиг үүргүүд нь нэг, гэхдээ түвшин нь өөр тийм байгууллагууд, тийм албан тушаалууд зөндөө байгаа. Дээр нь 2005 оноос… одоо судалгаа хэрэгтэй байна л даа. Би судалгааг нь нэхээд л сууж байна. 2005 оноос 2009 оны хооронд яг ямар албан тушаалууд, ямар чиг үүрэгтэйгээр, хэрий хэдий төсөвтэйгээр нэмэгдсэн юм гэдэг тэр судалгааг хармаар байгаа байхгүй юу. Үндсэндээ 30 хэдэн мянган хүний тоо л яриад байна шүү дээ. Энэ 4 жилд чинь 30 хэдэн мянган хүн нэмэгдсэн. 2008-2009 онд 9000 орчим өөрчлөлттэй байна гэж ярьж байна, одоо. Нэмэгдэлт нь.

Тэгэхээр Төрийн байгуулалтын байнгын хороо 20 хувь… би өмнөхийг нь мэдэхгүй учраас Засгийн газарт тогтоолоор тийм чиг үүрэг даалгавар байгаа бол магадгүй энэ дээр ч гэсэн санаачлаад энэ хямралыг далимдуулаад бүх юм хэмнэлттэй байх ёстой, ийм зарчим ярьж байгаа бол энэ төрийн шинэтгэлүүдээ эхлүүлчихмээр байна шүү дээ, хийж чадаагүй, мөнгө ихтэй байсан учраас хийхийг хүсэхгүй байсан тэр шинэтгэлүүдийг нь эхлүүлчихвэл бас зүгээр л санагдаж байна. Хүссэн хүсээгүй нэг бол цалин руу, нэг бол ажил руу орчихно. Хямралд орж байгаа улс орнуудын хамгийн том санаа зовж байгаа зүйл чинь бизнес эрхлэгчид дээрээ хөдөлмөр эрхлэлтийг хязгаарлачихгүй байх юмсан гэж санаа зовж байгаа болохоос биш тэд нарынхаа нуруун дээр байгаа төрийн албан хаагчдыг яахгүй л байгаа шүү дээ. Харин яаж илүү үр ашигтай цомхон, зардал багатай болгож хувиргах вэ гэдэг дээр л санаа зовж байгаа. Манайх ч гэсэн тийм асуудлаа шийдэхгүй бол үндсэндээ УИХ нуруун дээрээ үүрч цомхотголын нэг манлайлал болж хувирчихаад доороо бүтэц нь өөрчлөгдөөгүй хэвээрээ, зардал ихтэй, нүсэр данхайчихсан. Тийм байдлаараа байчих гээд байгаа байхгүй юу.

Тэгэхээр Засгийн газар тэр ажлаа хийхгүй байгаа бол энэ байнгын хороон дээр ч гэсэн ажлын хэсэг байгуулаад Засгийн газрыг шаарддаг, бас хамтарч ажилладаг нэг ийм бүтэцтэй болоод авбал яасан юм бэ? Тэгээд магадгүй хийж байгаа үйл явцад нь Батболд гишүүний хэлж байгаагаар 2009 оны сүүл рүү яригдаж магадгүй л дээ, энийг огцом хийж чадахгүй л дээ. Гэхдээ ядаж наана нь хөрсийг нь бэлдээд, хүмүүстээ ерөнхийдөө ойлголтыг нь бодит хөрсөн дээр буух хэрэгтэй шүү дээ. Хэдий болтол… яг үндсэндээ… би чуулган дээр хүртэл хэлсэн. 

Ө.Энхтүвшин:-Бат-Үүл гишүүн

Э.Бат-Үүл:-Би бол нэн ялангуяа гишүүддээ хэлмээр байгаа юм. Засгийн газрын тавьсан урхинд л ороод байна даа бид нар. Хараад байхад Засгийн газар хариуцлагаасаа Их Хурал руу хариуцлагаа шилжүүлж байна шүү дээ. Одоо яаж байна гэхээр цаана чинь цалин тавьж чадахаа байчихсан. Гадуур ямар юм ярьж байна вэ гэхээр төсвийн тодотгол ч гэж ойлгохгүй. Хямралын эсрэг мундаг төлөвлөгөө оруулаад тэрнийг нь Их Хурал гацаачихсан. Их Хурал дээр нэг баахан яриа болоод байгаад байна гэсэн ойлголттой байна. Тэгээд яаж байна гэхээр Их Хурал шийдвэр гаргаж өгөхгүй учраас асуудал шийдэгдэхгүй байна гэсэн ийм л сигналтай явж байна. Би бол Засгийн газрыг жаахан хариуцлагагүй Их Хурлаараа тоглосон тийм улс төрийн мэх хийж байна гэж ойлгоод байгаа юм. Жишээ нь, яг энэ албаных нь улсуудтай яриад асуугаад тэр чинь ямар юм бэ? энэ чинь ямар юм бэ гэхээр Байнгын хороон дээр ороод хэлэх үггүй л сууж байна шүү дээ. Засгийн газар дээрээ юу ярьсан юм бүү мэд, нөгөө сайд нь орж ирээд энд өөр үг яриад сууж байна шүү дээ. Тэгээд юу гэж байна вэ гэхээр энэ Их Хурал л гацаачихсан байгаа гэсэн ойлголт явуулж байгаа шүү. Энэ аюултай юм нь юу гэхээр цалин мөнгөө тавьж чадахгүйдээ хүрч байгаа. Тэрнээс би Тэмүүжин гишүүний хэлж байгаа шиг бүтцийн өөрчлөлт бодоод, янз бүрийн юм бодоод л тэгээд нэг тийм ажил хэргийн ингэвэл ч их үр ашигтай юм байна даа гэж бодсон юм алга байна шүү дээ, наана чинь.

Хэрвээ Тэмүүжин гишүүний ярьж байгаа шиг тийм зүйлийг хийх гэж оролдох юм бол бид нар энэ төсвийг нь энд гацаана, барина, тэгээд Их Хурал цалин тавьж чадаагүй хэрэг Их Хурлын шийдвэрээс болно аягүй бол. Энэ хямрал болохоор нэг ийм муухай төрийн институт хоорондоо нэг ийм тоглоом эхэлдэг л дээ, нэг зовлонтой юм болдог. Тийм юм болоод байна. Жишээ нь, өнгөрсөн хугацаанд цалингийн зардлаас илүү их том зардлууд нь бусад газраа байдаг гээд өчнөөн жил ярьсан шүү дээ. Тэрнийгээ тооцож орж ирсэн юм ерөөсөө алга байна шүү дээ. Байхгүй шүү дээ. Тэгээд одоо яаж байна гэхээр хөөрхий Их Хурлыг ичээгээд, Их Хурал тэгье гэж давхиад л. Ламбаа сайд ч гэсэн хэлчихлээ л дээ. Хамгийн сүүлд Их Хурал санаачилга гаргаж өөрийнхөө хүрээний юм шийдээд, яг үнэндээ бусад юм нь хоцрогдоод.

Тэгэхээр би ингэж бодоод байгаа юм. Уг нь зарчмын хувьд төсвийн тодотголыг буцаах ёстой, ингэж орж ирэх ёсгүй, төсвийн тодотгол орж ирэхдээ хүрэх юм бол. Гэтэл одоо хариуцлагыг Их Хурал руу тавих гэсэн тийм улс төрийн заль мэх болж байна. Би зориуд хэвлэл, мэдээллийнхэн байхгүй учраас би зориуд илэн далангүй яриад байна. Тэгээд наадах чинь нэг төвөгтэй юм болно. Тийм учраас миний санал юу гэж хэлэх гэж байна вэ гэхээр Их Хурлын тогтоолоор төсвийн тодотголыг ийм ийм байдлаар маш хариуцлагагүй оруулж ирсэн гэдгийг хэлээд төсвийн тодотголыг нь баталж өгөөд гаргахгүй бол болохгүй байхаа. Уг нь яг нарийндаа Их Хурал дээр юу гэж ярьж байсан гэхээр хаврын чуулганаар хэлэлцье. Төсвийн тодотголоо хаврын чуулган дээр оруулаад ирээрэй гэж ярьсан шүү дээ, яг нарийн дээрээ бол. Ээлжит бус чуулган ч яриагүй. Ээлжит бус чуулган хуралдана гэвэл зөвхөн ордуудын асуудал ярина гэж байсан байхгүй юу. Тэгж л ярьсан. Тэгж намрын чуулган хаасан шүү дээ, тийм биз дээ.

Тэгэхээр одоо наадах чинь яаж байна вэ гэхээр анхаарлыг аваачиж Их Хурал руу шидэж хаяад тэгээд нэг төсвийн тодотгол гацаасан баахан улстай, хэрэгтнүүдтэй. Тэгээд өөрсдөөсөө галыг зайлуулж байгаа ийм л улс төр болоод байна шүү дээ. Тэгэхээр миний горимын санал юу гэж байгаа  гэхээр энэ урхи мэхэнд нь ороод яах вэ. Сүнгэнэтэл гаргаж өгөөд. Харин уг нь зүй нь бол яах ёстой байсан гэхээр хямралтай тэмцэх хөтөлбөрөө оруулж ирээд тийм биз дээ. Тэрнийгээ ярилцуулаад, тэрэнтэйгээ уялдуулаад төсвийн тодотголоо л ярих ёстой байсан шүү дээ. Үнэн хэрэг дээрээ Үндсэн чиглэл чинь өөрчлөгдөж байгаа байхгүй юу. Тэгэхгүй бол одоо Засгийн газрын башир арга чинь харж л байгаарай, Их Хурал руу хамаг юмыг хийх гэсэн л арга шүү, наадах чинь. Одоо бид нар задлаад суучих юм бол ёстой хачин юм болно шүү. Задлаад бид суугаад байх юм бол тэгээд бүр.

Ө.Энхтүвшин:-Та бол ингэж байна уу, ерөөсөө шууд орсноор нь л. За тийм санал байна. За Мөнх-Очир гишүүн. 

Э.Мөнх-Очир:-Бид нарыг чөлөөтэй ярихад хэцүү болгож байна л даа, Бат-Үүл гишүүн. Засгийн газартай холбоотой юм яриад байхаар чинь их хэцүү байна. Би уг нь яг энэнтэй адил саналтай байгаа юм. Гэхдээ 20  хувийг авч үлдье гэж байгаа юм. Тэр 20 хувийг хасч болохгүй. Бусдыг нь гаргая. Яагаад гэвэл тэртээ тэргүй бид нар өнөөдөр хассан, хасаагүй тэр мөнгө нь хаанаас гарах вэ гэдэг бид нарын толгойны өвчин биш шүү дээ. Засгийн газар өнөөдөр мөнгөө олох ёстой, олж байгаа сайд нар нь гээд хэдэн сэргэлэн залуучууд байгаа юм шиг байгаа юм, гүйж байна. Уг нь өнөөдөр миний ойлгож байгаагаар Оюутолгой гэнэ үү, хаанахтай гэнэ үү яриад тэд нараас мөнгө босгож ирээд чухамхүү энэ хямралыг даваад гарчихна гэж ярьсан биз дээ. Тэр маань ч гацчихсан юм шиг байна. Өнөөдөр үндэсний аюулгүй байдал юу болсон юм бүү мэд.

Тэгэхээр би бол ганц саналтай байна. Яг саяных дээр 20 хувийг нь буцааж аваад энийг нь оруулаад эргээд Тэмүүжин гишүүний хэлж байснаар энэ бүтцийн асуудал руугаа оръё. Батболд гишүүн ээ. Бүтцийн асуудал бол бид нар яг Байнгын хорооныхоо үүрэг чигийнхээ дагуу бүтцээ, дор байгаа тэр байгууллагуудын ажил үүргийн хуваарь юман дээр нь суухгүй бол өнөөдөр агентлагууд, яамдууд, за  хотынхныг бүр орхиё. Ажил үүргийн хуваариа мэддэггүй албан хаагчид их байна шүү. Нэн ялангуяа сая шинээр бий болсон яамдууд бол өнөөдөр ажил үүргийн хуваарийг мэдэж байгаа амьтан алга тэнд. Мэдэх бололцоо ч алга л даа, сургууль төгсөөд ирсэн хэдэн залуучууд бий.

Ер нь энэ шийдвэрээ хурдан гаргаад Засгийн газар ажилд оруулсан нэрээр нь явуулаад араас нь бид нар харин өөрсдөө яг энэ Их Хурлынхаа ажлыг хиймээр байна. Тэр бүтцийг нь барьж аваад хийх юмыг нь тодорхойлоод ийм байх ёстой юм гээд явмаар байна. Тэгээд зарим агентлагуудыг харин тэр юмандаа, дотор нь хасмаар байна. Өнөөдөр би тэрнийг Хөгжлийн агентлаг гэдэг юмыг одоо хүртэл ойлгохгүй л байгаад байгаа юм. Ерөнхийлөгчийн дэргэд ч гэсэн дээ тэр хөгжлийг тодорхойлно гээд хэдэн ажлын баг гараад явчихсан. Өмнөх Их Хурлууд дээр баталчихсан зөндөө чиглэлүүд байдаг шүү дээ. Тэрнийг чинь Засгийн газар өөрөө хийгээд явж байгаа шүү дээ, заавал нэг хүн томилоод тэнд агентлаг болгоод явж байдаг. Тэгэхээр энийг л хиймээр байх юм. Одоо бол юм ярилгүйгээр Энхтүвшин даргаа, түргэн энэ юмыг нь баталж өгөөд гаргаад, тэр ажлын хэсэг дээр яриад байгаа тэр нэг хөрөнгө оруулалтыг хасъя, цөөлье, барья гээд байгаа юмаа ёстой харин энэ дээр хаврын чуулганаас өмнө тэр ажлын хэсгүүд нь үргэлжилж ажиллаад дахиад тэр бүтэц юмнуудаа ярихдаа тэр юмнуудаа нэг базаад л гаргамаар байх юм. Тэгэхгүй бол энэ үнэхээр үргэлжилнэ шүү. Маргааш бид нар чуулганаар оруулж чадахгүй, чуулган дээр ороод энийг чинь хэн ч тэрнийг баталъя гэсэн юм руу явахгүй болох болов уу гэж бодож байгаа.

Тийм болохоор энийг буцааж байгаад 20 хувийг нь авч үлдэж, бусдыг нь баталчихаад одоо энэ яригдаад байгаа бүтэцтэй холбоотой тэр үнэхээр энэ төсөв дээр хэмнэлт хийх юмуу, яах юм, зүгээр цалин өгч байгаагаас гадна зөндөө зардлууд байна шүү дээ.  Тэнд хэдэн хүн байгаа, нэгж бий болчихсоноос болоод гарч байгаа зардал зөндөө байгаа шүү дээ. Бид нар цалин яриад байх юм. Би бол түрүүнд Батсуурь гишүүний яриад байгаатай санал нэг биш. Энийг буцаая гэж. Болохгүй. Энийг буцааж болохгүй. Энийг оруулаад хурдхан харин баталж гаргачихаад, 20 хувийг нь авч үлдчихээд дараа нь дотор нь бид нар юу хийхэв гэдгээ яримаар байгаа юм. Тэрэн дээр харин та Байнгын хорооны даргын хувьд хатуу байр сууриа бариад, ажлын хэсгээ гаргаад өөрөө энд ажиллахгүй бол дахиад л намын бүлэг юмуу, даргын дэргэд гэнэ үү гээд явчихаар тэгээд л задраад байхгүй. Одоогийн байдлаар 5 ажлын хэсэг ажиллаж байна. 5 ажлын хэсэг өнөөдөр хаана хаана хуралдаж байгаа юм бүү мэд. Юу шийд гарч байгаа нь бүү мэд, гарч ирээд бүлэг дээр орж ирэхээр ажлын хэсгүүд нь хоорондоо хэрүүл хийгээд ингээд ажиллахаа больчихоод байгаа шүү дээ, та бүгд мэдэж байгаа. Тийм болохоор миний санал тийм байна.

Ө.Энхтүвшин:-Дондог гишүүн.

Д.Дондог:-Хуваарь их амархан өөрчлөгдөж байгааг би ойлгохоо байчихаад байна. Энэ асуудлыг хэлэлцэхийн тулд 3, 4 дахин өөрчлөгдлөө. Сүүлдээ худлаа юм байлгүй гэж санаад байж байсан чинь хуралтай гээд байхаар нь яваад ирлээ. Ойрхон ойрхон өөрчлөгдчихөөд болж өгөхгүй юм. Тэгэхээр энэ төсвийг хурдан яриад батлаад гаргачихмаар байна. Засгийн газар тэртээ тэргүй ийм тооцоогоор ажиллахад бид нар болно гээд саналаа оруулаад ирсэн учир гаргачихмаар байна. Энэ дээр гишүүдийн хэлээд байгаатай адилхан бидэнд ирээд байгаа саналын дагуу цалингийн асуудлыг харин авч үзэх хэрэгтэй байна. Яагаад гэвэл олон түмэн бас энийг чинь багш нар, эмч нар, төрийн захиргааны албан хаагч нар цалин хасахгүй, нэгэнтээ хүрсэн түвшин байна, өнөөдөр энийгээ хүргэж ядаж байхад гэж байгаа. Тэрнийг нь зарчмын зөрүүтэй санал гаргаад бид нар үзье. Тэгээд олонхи дэмжлэг болбол тэрнийг нь авч үлдээд, бусдыг нь баталж өгөөд, бараг энэ 7 хоногт тэр хуралдаануудыг шахаж хийж байгаад гаргачихмаар байна. Тэгэхгүй бол нэг хэсэг юм нь аягүй бол түгжигдэж байгаад сүүлд нь ёстой Бат-Үүл гишүүний хэлж байгаагаар Их Хурал дээр яана.

Хоёрдугаарт, би эртээс хойш л хэлэлцэх болгонд нь л хэлээд байгаа. Орон тоо бүтцийн юмыг ярья. Одоо баахан орлогч дарга нар, сум, аймгийн хэдэн хэлтсийн дарга нар, агентлаг, яамны хэлтсийн гээд бүгд 1-2 орлогчтой. Дандаа машин унана, персонал тэрэг унана. Бид нар тэртээ тэргүй дуудлагын машин унахдаа унаад, унахгүйдээ явган яваад болж л байна шүү дээ. Тэд нар яахаараа заавал персонал тэрэг унаж ингэж ийм хүндрэлтэй үед нь ингэж байдаг юм. Тэгэхээр зэрэг тэр орон тоо чинь сонгуулийн үр дүнтэй холбоотой, хоёр удаагийн сонгуулийн үр дүнгээр ийм орон тоо бий болчихсон байхгүй юу. Урд нь бол орлогчгүй болоод л яваад байсан юм. Хэлтэстэй байхад хэлтсийн дарга нь газрынхаа даргын өмнө хариуцаад, газар нь яамныхаа сайдын өмнө хариуцаад явж байсан. Тэгэхээр зохисгүй яваа тэр орон тоонуудыг нь… энэ бүтцийн өөрчлөлттэй холбогдуулаад судалгаа хийе. Засгийн газар өөрөө хийх дурамжхан, хүсэл байхгүй байгаа бол ажлын хэсэг байгуулаад бид нар үлдэж байгаа хугацаанд нь 6, 7 сард дахиад л энэ асуудал яригдана шүү дээ, тэртээ тэргүй. Тэр үед нь бид жаахан судалгаа хийгээд үзчихье л дээ. Яамдыг хувааж аваад Байнгын хороо байнгын хорооныхоо харьяа яамыг судлаад үзчихье. Тэгээд асуудал боловсруулъя.

Одоо бол харин энийг нь хурдан баталж өгөөд гаргачихъя гэсэн ийм саналтай байгаа. 

Ерөнхий тэр том бүтцийн юмыг бид нар өмнө нь хичнээн хэлсэн шүү дээ, өмнөх жилүүдэд мөнгө ихтэй байхад бид нар орон тоо бүтэц цомхон, чадварлаг байя, энэ сум дундын юмыг авч үзье гээд ядаад, хэлээд тусгахгүй яваад байсан. Одоо ингээд мөнгө багасаад ирэхээр яах аргагүй л эргэж ярихаас өөр аргагүй болчихож байгаа. Ийм л саналтай байна. Энийг нь энэ 7 хоногт л миний бодлоор бол хэлэлцээд гаргачихмаар байна. Тэгэхгүй тэгээд л ирэх 7 хоногт дахиад л 3 дахь хэлэлцүүлэг, тэрний дараагийн 7 хоногт 4 дэх хэлэлцүүлэг гээд үндсэн төсөв хэлэлцэж байгаа юм шиг хэлэлцэх юм бол энэ чинь намаржингаа хэлэлцэж байгаад үр дүнгүй л юм болно шүү дээ. Нөгөө зардал нь яваад байна, яваад байна. Тийм байж болохгүй.

Гуравдугаарт, цалингаас бусад санхүүжилтийг Сангийн яам зогсоочихсон байна, орон нутаг руу. Төсвөөс болохгүй шүү дээ. Нүүрсээ авч нөөцлөөгүй газар чинь халаалт нь зогсоно шүү дээ. Тэрнийгээ бас эргэж хармаар байна. Ядахдаа тэр халаалт зогсохгүй, бусдыг нь тэвчих гээд зогсоох гээд байгаа бол зогсоодог юм байгаа биз. Халаалт зогсчих юм бол тэрнээс илүү үр дүнгүй асуудал гарна, баахан мөнгө төгрөгний хэрэг болно шүү, дараагаар нь. Тэрнийг чинь сэргээж тавина, хөлдөнө, шатна. Энийг бас бодит тооцож байгаа байхаа. Сая 2, 3 хоногийн өмнө сумдад явж байхад яг тийм асуудал гарч байсан. Цалингаас бусдыг зогсоочихсон. Нүүрсгүй болчихоод байна гэж. Тэгж боломгүй байна. Энэ хэдийг хэлээд. 

Тэгээд төрийн албан хаагчдын цалин байгаа учраас манай Байнгын хороо тэрэн дээр бас төрийн албан хаагчдынхаа эрх ашгийг тавиад байгаа шаардлагыг нэг бодчих байхаа гэж бодож байна.

Авлигын эсрэг тэмцэх тухай хуулийн заалтаар Авлигатай тэмцэх газрын төсөв өмнөх оныхоосоо буурахгүй байхаар батлагдаж байна гээд нэг заалт байдаг юм байна. Тэрэнтэй холбоотой асуудал тавьж байна лээ. Хэрвээ ингээд баталчих юм бол УИХ-ын гишүүд өөрсдөө дургүй учраас хуулийг зөрчиж төсөв хөрөнгийг нь баталж байна шүү гэсэн санаа илэрхийлж гаргаж байна лээ. Тэрнийг бас Хууль зүйн байнгын хороо, Төсвийн байнгын хороонд санал хүргүүлж, ярилцах үед нь анхаарах нь зөв байхаа гэсэн ийм саналыг давхар хэлж байна.

Ө.Энхтүвшин:-Мөнх-Очир гишүүн.

Э.Мөнх-Очир:-Баттөр дарга бичиг авсан уу? манай Тусгай хяналтын дэд хорооны. Ер нь ийм байгаа шүү, Сангийн яамныхан энэ дээр сайн анхаарч өгөөрэй, хууль байгаа шүү. Хуулиа зөрчиж төсөв баталсан. Тэгэхэд би Баярцогт сайдад их сайн хэлсэн. Тэгэхэд ойлгоогүй. Та нар тэнд юу тайлбарлаад өгчихсөн юм. Болдог юм байна лээ гэсэн юм яриад. Хүчний байгууллагуудын, ялангуяа тусгай албадын мөнгийг бүгдийг бууруулсан байсан. Энэ болохгүй шүү. Та бүгд маань хуулиа мэдэж байгаа. Тийм болохоор энэ асуудлыг Дондог гишүүн ярьсан болохоор дахиад нэг сануулчихъя гэж бодсон юм. Жагсаалтаараа очсон өнгөрсөн жилийн батлах гэж өгсөн жагсаалтын дүнгийн юугаар л явах ёстой шүү. Энийг бас дахиад сануулмаар байх юм.

Ө.Энхтүвшин:-Бат-Үүл гишүүн.

Э.Бат-Үүл:-Гишүүд ээ, ингэмээр л байх юм. Ерөөсөө төсвийг нь батлаад Их Хурлын тогтоол дээр хэдүүлээ л бүр бүх юмнуудаа тусгаад оруулчихмаар байна. Өөрөөр хэлбэл, тогтоол дээр оруулмаар байгаа юм. Энэ эдийн засгийн хямралтай тэмцэх тэр хөтөлбөртэйгээ уялдалгүйгээр төсвийн тодотгол оруулж ирснийг хэлмээр байна. Тэгээд дутуу хөтүү тооцож оруулж ирснийг хэлмээр байна. Тэгээд тэрнийг нь анхааруулаад, тэгээд гишүүдийн гаргасан бүтцийн өөрчлөлтийг хийнэ гэдэг саналуудыг Засгийн  газар тун анхаарч энэ хөтөлбөрөө оруулж ир гэсэн санааг хэлээд тогтоол дээр л бид нар яримаар байна. Тэгээд Засгийн газрын оруулж ирсэн төсвийг эдийн засгийн  хямралыг гэтлэн давахад шаардлагатай гэсэн үзсэн үндэслэлийг нь хүлээж аваад тэгээд шууд баталлаа шүү гэдгээ тогтоолоор заагаад тэгээд гарахгүй бол наадах чинь…
Ө.Энхтүвшин:-За ингээд санал хураалгая. Гэхдээ хэцүү байна. Яагаад гэвэл Засгийн газрын оруулж ирсэн саналыг дэмжчихээр чинь цалин чинь тэрэн дотор чинь яваад байна шүү дээ. 20 хувь хасна гэдэг нь. Тэгэхээр шууд Бат-Үүл гишүүний хэлснээр санал хураахаар бас нэг жаахан зовлонтой болоод байна. Энэ бичгээр саналууд ирсэн байна, энүүгээр хураалгая. 

Би гишүүнийхээ хувьд санал хэлнэ. Тэр юу гэвэл бид өөрсдөөсөө эхлэе зардал хасах юмаа бол. Их Хурлынхаа Тамгын газрын орон тоог хорогдуулах, УИХ-ын гишүүдийн туслах, Тамгын газрын орон тоог хорогдуулах саналыг тэрнийг дэмжих нь зүйтэй гэж бодож байгаа. Яагаад гэвэл ард түмний авдаг юмыг болохоор хасна хасна гээд цалин хасна гээд байдаг, хүүхдийн мөнгө хасна гээд байдаг. Хөрөнгө оруулалтыг хасна гээд байдаг. Тэгсэн мөртлөө өөрсдийнхөө юмыг ярихгүй байхаар энэ цаг үед, ялангуяа олон түмэнд ойлгогдохгүй байхаа. Ийм санал байна.

Хоёрдахь юм бол Засгийн газрынхаа… Их Хурал ингээд зардлаа хаслаа. Тэгэхээр Засгийн газар бас л хасах ёстой. Ялгаа байхгүй. Засгийн газрын юу хасах ёстой гэвэл Дэд сайд нарыгаа хас. Юун олон. Зарим яаман дээр 2 дэд сайд байгаа тэрнийгээ хас. Агентлагуудынхаа бүтцийг дахиад оруулаад ир тэрнийгээ хасъя. Жишээ нь, ой ус хоёр бол хуучин цуг байя гэж байгаад, манайхан энэ дээр ярьж байгаад аваачаад салгаад хаячихсан шүү дээ. Зам тээвэр хоёрыг цуг байсныг нь энд яриад хасаад хаясан. Ашигт малтмал, газрын тос хоёрыг цуг байсныг аваачаад хасаад хаячихсан. Ийм байдлаар хасах юм бол бас нэлээн их том хэмжээний хэмнэлт энэ дээр гараад ирнэ. Ийм чиглэл өгмөөр байгаа юм Засгийн газарт. Ийм саналыг би хэлж байна. 

Ингээд санал хураалт явуулъя. 1 дэх санал.Батсуурь гишүүний санал байна. Тодотголыг дахин боловсруулахаар буцааж хаврын чуулганаар хэлэлцүүлье гэсэн. Энийг хураалгах уу, яахав? Бас нэг ийм юм гарчихлаа. Гол нь тэр цалинг хасчихна гэхээр чинь 100 тэрбум нь бараг алга болчихоор чинь энэнтэй холбоотойгоор л Батсуурь гишүүн санал тавиад байгаа юм л даа. Тэгэхээр чинь 300-г хасна гэж оруулж ирчихээд 100 нь болохоор алга болчихоор чинь тэрнийгээ юугаар оруулах юм гэхээр Засгийн газар тооцоо хийж чадахгүй байгаад байгаа юм л даа. Энэнтэй холбоотойгоор тавьсан санал байна. 

Энийг тодотголыг дахин боловсруулахаар буцааж, хаврын чуулганаар хэлэлцүүлэх гэсэн ийм санал байна. Энэ саналыг дэмжиж байгаа гишүүд саналаа өгье. 11-5. Дэмжигдсэнгүй.

 Су.Батболд гишүүний санал байна. Төрийн албаны тухай хуулийн төрийн албан хаагчид гэсний дараа …
Су.Батболд:-Засгийн газраас төсөвтэй холбогдуулж хэд хэдэн хуулинд өөрчлөлт оруулахаар санал ирүүлсэн л дээ. Тэрний нэг нь Төрийн албаны тухай хууль байгаа. Тэгээд тэрэн дээр төрийн албан  хаагчид саяны батлагдсан шинэ хуулиар 5 сарын 6-наас эхлээд тэтгэвэрт гарсан төрийн албан хаагчид 36 сарын цалин олгохоор болсон байхгүй юу. Тэрнийг 36 хүртэл гээд оруулж ирсэн. Хүртэл гэдгийн урд талд төрийн албанд ажилласан хугацааг нь харгалзан гэж тодруулаад оруулаад өгчихвөл сүүлд нь Төрийн албаны зөвлөлд журам боловсруулахад нь амар юм болов уу гэж бодсон юм. Энийг бас намын бүлэг дээр “Ажилласан хугацааг нь харгалзан”. Насаараа ажилласан бол 36-г авна, 10 сар ажилласан бол 9 сарынхыг авдаг ч юмуу, тиймэрхүү байдлаар.

Ө.Энхтүвшин:-Энэ саналыг дэмжиж байгаа гишүүд гараа өргөнө үү. 11-ээс 11. Энэ авлаа гэсэн үг.

Засгийн газрын саналыг дэмжих. Тэгэхдээ цалинг 20 хувиар хасна гэдгийг хасахгүй. Энэ саналыг дэмжиж байгаа гишүүд. 11-ээс 11.

Төрийн албан хаагчдын цалинг 20-30 хувиар бууруулах гэснийг хасах. Энэ хураагдсан.

Тэмүүжин гишүүний санал байна. Энэ бол Авлигатай тэмцэх газар, цагдаа, шүүхийн зардлыг хэмнэх. Энийг нийтдээ бол дэмжихгүй. Энэ дотроо энэ гурвыг 20  хувиар хэмнэе гэсэн үг үү? Энэ чинь ерөнхий саналаараа явчихна биз дээ. 

УИХ-ын гишүүн гишүүдийн туслахын тоог цөөлөх. Төд гэж хэлмээргүй байна. Бүлэг дээр ярьсан байгаа, тогтсон зүйл. Ямар ч байсан санал хураалгана, би өөрөө санал хураалгаж байгаа. Их Хурал өөрөөсөө эхлэе гэж. Энэ саналыг дэмжиж байгаа гишүүд гараа өргөнө үү. 11-ээс 3. Дэмжигдсэнгүй.

Агентлагуудын тоог цөөрүүлэх. Гэхдээ ингэж тоо энэ дээр хэлэх билүү, үгүй билүү?

Э.Бат-Үүл:-Өөрөөр хэлбэл, цалингийнхаа 20 хувийг авч үлдээд, бусдыг нь явуулчихъя гэдэг дээр л. Сая тэртээ тэргүй 20 хувиа дэмжчихлээ шүү дээ, хасъя гэдгийг. Бусдыг бол тогтоол дээр заасан дээр шүү. Яагаад гэхээр харж байгаарай, цаадуул чинь адтай юм шиг наадах дээр чинь, ер нь юм юм шүүрч аль болохоор Их Хурлаар яриулах гээд байгаа шүү наадах чинь. Тогтоол дээр л оруулчих.

Ө.Энхтүвшин:-Ингээд энийг тэгвэл тогтоол дээрээ оруулаад ингээд бүхэлд нь Төрийн албаны тухай хуульд нэмэлт, өөрчлөлт оруулах гэдэг чинь саяныхаагаа дагаад явж байгаа тийм ээ? Хуулийн төслийн хэлэлцэх эсэхийг дэмжье гэсэн томъёоллоор санал хураалгаж байна. 11-ээс 6.

Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг бууруулан мөрдөх тухай УИХ-ын тогтоолын төслийн хэлэлцэх эсэхийг дэмжье гэсэн томъёоллоор санал хураалгаж байна.  Энийг дэмжсэнгүй.

Э.Бат-Үүл:-Энхтүвшин даргаа, энэ ийм байхгүй юу, түрүүний Батболдын ч гаргадаг, наад Засгийн газрын ч өргөн барьдаг, таны өөрийн чинь гаргаж Их Хурлын орон тоог цомхтгоё гэдэг өөрөө багц асуудал байхгүй юу. Бид нар багц асуудлыг салгаад ярих юм бол наана чинь нэг тийм улс төр болоод хувираад байна. Наад багц асуудлаа л янзалж оруулж ир гэж Засгийн газарт л хэлэх ёстой шүү дээ. 

Тэгэхгүй бол төрийн өндөр албан тушаалтнууд, Их Хурал орон тоогоо цомхтгох эх оронч санаачилга, дээрээс нь төрийн албаны янз бүрийн юм чинь яг үнэндээ бол наадах чинь бүхэлдээ бүтцийн өөрчлөлт гэдэг ойлголтоор орж ирж байгаа багц асуудал. Тэр дэд сайдууд, агентлагийн тоог цомхтгох. Салгаж ярих юм бол наадах чинь зүгээр нэг тийм улс төрийн сэдвийн ярианаас өөр дорвитой ажил хэрэг болохгүй наадах чинь. Одоо тэгээд яах юм бэ төрийн өндөр албан тушаалтны цалинг бууруулъя 30 хувь гэж Засгийн газар оруулж ирснийг эсэргүүцлээ гээд суух юмуу? тэрнийг Их Хурал дээр ярьж суух юмуу? 

Су.Батболд:-Яагаад санал хурааж байгаа юм  гэхээр эд чинь дагаж өргөн баригдсан хуулиуд байхгүй юу. Тэгэхээр манай байнгын хороонд хамааралтай хуулиудыг бид нар дэмжих үү, дэмжихгүй юу гэдгээр санал хураалгаж байж буцааж юмуу унагахгүй бол энэ чинь дэмжигдээд явчих юм бол батлагдчихна гэсэн үг байхгүй юу. Тэгэхээр зайлшгүй тус тусад нь хураалгахаас өөр арга байхгүй. Тэгэхээр бид нар дэмжихээ дэмжээд, дэмжихгүйгээ унагаад. Тэгэхдээ бас л эвгүй л дээ. Их Хурлын гишүүд цалингаа 30 хувь бууруулахгүй гээд нөгөө төрийн байгуулалтынхан чинь гараа өргөчихжээ гээд аягүй бол маргааш сонин дээр гарна. Ойлгомжтой. Тийм л юм болж байгаа.

Ө.Энхтүвшин:-Дэмжээгүй. Сая хураасан. Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төслийн 2-р хэлэлцүүлэг хийхийг дэмжье гэсэн томъёоллоор санал хураалгаж байна. Дэмжиж байгаа гишүүд гараа өргөнө үү. 11-ээс 6.

Дондог гишүүн танилцуулна.

Э.Мөнх-Очир:-Туслахуудын тухай юмыг тэгж хураалгах хэрэг байна уу? гэдэг юмыг дахиад яримаар байх юм. 

Ө.Энхтүвшин:-За яахав би тэгээд санал гаргачихсан юм чинь дэмжигдээгүй явсан.

Э.Бат-Үүл:-Наад тэр төрийн дээд албан тушаалтнууд, төрийн өндөр албан тушаалтнуудын цалинг 30 хувиар бууруулах гэдэг саналыг дэмжээгүй шалтгааныг заавал оруулж тавих ёстой шүү. Яагаад дэмжээгүй гэхээр зүгээр л цалинг 30 хувиар бууруулах гэсэн ийм дангаараа багцалж, бүтцийн өөрчлөлттэй уялдаж, бодлоготой уялдаж орж ирээгүй учраас дэмжээгүй гэж явах ёстой шүү, наадах чинь. 

Тэгж заавал тэр тодотгол нь байх ёстой шүү гэж байна шүү дээ. Яагаад тэгсэн бэ гэвэл тэрнээс биш Засгийн газар бас ийм. Яг үнэнийг хэлэхэд Засгийн газрын тэр хүмүүсээс нь асуухад тэр цалингийн сангаас чинь бусад зардал чинь ямар юм бэ гэхэд тоймтой хариу хэлж чадахгүй байж зүгээр оон буудаж байгаа аятай нэр зааж, төрийн өндөр албан тушаалтан. Наадах чинь цэвэр улс төр яваад байна шүү дээ. Тэрэнд нь би дургүй хүрээд байгаа байхгүй юу. Тэгээд багцаар нь уялдуулаад оруулж ир л дээ. Тэрнээс биш бид нар өндөр цалинтай байх гэсэндээ биш. Уялдаж бодлоготой оруулж ирээгүй учраас л тэгж байна шүү дээ. 

Д.Дондог:-Ер нь төрийн өндөр албан тушаалтны цалингийн юмыг бид нар цалин хэлэлцэх болгондоо л ярих юм. Нэг юунд нь шийдвэр гаргуулаад, бид нар ч хамаагүй санаачилъя л даа. Тэгээд юм ярих болгонд тусдаа яригдаад, саяных шиг буцаах тухай асуудал хүртэл яригдаад байх юм. Ерөөсөө л цалин нэмдэг бол бүгдээрэнд нь адилхан нэмэгдээд, хорогдуулбал бүгдээрэнд нь адилхан хорогддог байхаар нэг хуулийн төсөл ойрмогхон санаачлаад өргөн бариад хэлэлцүүлчихмээр юм. Тэгвэл амар. Тэгвэл олон түмэнд ч ойлгогдож байх нь амар, бидэнд ч бас сэтгэлд амар. Даруйхан хийчихвэл. Хаврын чуулган эхлэнгүүт ч юмуу.

Э.Мөнх-Очир:-Тодруулж болох уу? 

Ө.Энхтүвшин:-Хурал хаачихсан.

Э.Мөнх-Очир:-Түрүүний Бат-Үүл гишүүний ярьж байсан нөгөө нэг тогтоолоор орж ирье гэдэг юмнуудыг тодруулж гаргаж ирээд, эргээд цаашаа ажиллах юмнуудаа, бололцоогоо олж авмаар байна шүү. Хугацаа зааж гарч ирээд. Тэрэн дээр нь манай байнгын хорооноос ажиллах хэрэгтэй байна.

Ө.Энхтүвшин:-Тэгэхээр Байнгын хорооны ажлын хэсэг гарахаар чинь маргааш ингээд орох болохоор хугацаагүй болчихоод байна. 

За ингээд дууслаа. Гишүүдэд баярлалаа. Хуралд оролцсон улсуудад баярлалаа.

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.НАРАНТУЯА

